
İCMAL

Ailə, Qadın və Uşaq Problemləri üzrə Dövlət Komitəsinin sifarişi ilə hazırlanan “Azərbaycanda 
seksual qısnama: Qanunvericilik və onun tətbiqi praktikası” adlı analitik hesabatın hazırlanması 
zamanı seksual qısnama anlayışı haqqında əhalinin təsəvvürlərinin, məlumatlılıq səviyyəsinin, seksual 
qısnamanın səbəblərinin müəyyən edilməsi məqsədi ilə xarici ölkələrin və beynəlxaq təşkilatların seksu-
al qısnama və digər cinsi ayrı-seçkilik hallarına qarşı mübarizə təcrübəsi təhlil olunmuş və bu təcrübənin 
Azərbaycan praktikası ilə müqayisəli təhlili aparılmışdır. Ölkə qanunvericiliyində seksual qısnamanın 
qarşısının alınmasına yönələn qabaqlayıcı, xəbərdaredici, təhbeh və cəza mexanizmlərinin effektivliyi 
öyrənilmiş və qanunvericilikdə olan boşluqlar və ziddiyyətlər müəyyən edilmiş, seksual qısnama ilə 
bağlı şikayət prosedurlarının, həmçinin qurbanların müdafiəsi istiqamətində mövcud olan mexanizmlə-
rin, o cümlədən məhkəmə mexanizmlərinin nə dərəcədə işlək olması müəyyənləşdirilmişdir. Tədqiqatın 
əsas məqsədlərindən biri də seksual qısnama ilə bağlı qanunvericiliyin təkmilləşdirilməsi üçün təkliflər 
hazırlamaq olmuşdur.

Tədqiqat çərçivəsində seksual qısnama və ona qarşı mübarizə tədbirləri ilə bağlı əhalinin məlumatlı-
lıq səviyyəsi öyrənilmiş, seksual qısnamaya məruz qalarkən hara və necə şikayət etmələri məqsədilə so-
sioloji sorğu keçirilmişdir.

Həmçinin kəmiyyət təhlili ilə yanaşı keyfiyyət təhlilinin aparılması məqsədi ilə müxtəlif peşə sa-
hibləri olan ekspertlərlə geniş söhbətlər aparılmışdır. Əldə edilən məlumatlar əsasında tövsiyələr hazır-
lanmışdır. Tövsiyələr qanunvericilik və onun tətbiqi praktikasının təkmilləşdirilməsi ilə bağlı olmuşdur.

Analitik hesabat aşağıdakı istiqamətdə fəaliyyətləri əhatə edir:

•	 Milli qanunvericiliyin təhlili;

•	 Xarici ölkə qanunvericiliyinin və praktikasının təhlili;

•	 Beynəlxalq təşkilatların qəbul etdiyi sənədlərin, təklif və tövsiyələrin təhlili;

•	 Azərbaycanda qanunvericiliyin tətbiqi praktikasının təhlili;

•	 Sosioloji sorğunun nəticələrinin təhlili;

•	 Dərinləşmiş intervyuların nəticələrinin təhlili; 

•	 Göstərilən təhlillər əsasında yekun nəticə və tövsiyələr hazırlanması.

GİRİŞ

1 Lynn Farleigh. “Sexual Shakedown: The Sexual Harassment of Women on the Job”
2 Catharine  MacKinnon “Sexual Harassment of Working Women”
3 https://www.gcedclearinghouse.org/sites/default/files/resources/190349rus.pdf
4 U.S. Equal Employment Opportunity Commission (EEOC) https://www.eeoc.gov/
5 https://www.eeoc.gov/sexual-harassment

Qadınlara qarşı zorakılığın formalarından biri 
də seksual qısnamadır. “Seksual qısnama” termin 
olaraq ötən əsrin 70-ci illərindən ədəbiyyata gə-
tirilmişdir. Bədii ədəbiyyata gətirilən bu termin 
sonradan hüquqi terminə çevrilmiş və cinsi zəmin-
də ayrıseçkiliyin forması kimi qəbul olunmuşdur. 
İngilis dilində “sexual harassment” kimi səslənən 
bu termin ilk dəfə Lin Farli tərəfindən “Seksual 
şantaj: Qadınlara münasibətdə iş yerlərində 
seksual qısnama”1 adlı kitabın nəşrindən sonra 
diskussiya predmetinə çevrilmişdir. Kitab 1978-ci 
ildə nəşr olunmuşdur. Daha sonra, 1979-cu ildə ra-
dikal feminist, hüquq professoru  Ketrin Makkin-
non özünün “İşləyən qadınlara münasibətdə sek-
sual qısnama”2 kitabını nəşr etdirmişdir. Əsasən 
Ketrin Makkinnon  hüquqşünas icmasını və sosial 
nəzəriyyəçiləri inandıra bilmişdir ki, seksual qıs-
nama qadınlara qarşı ayrı-seçkiliyin formalarından 
biridir. Bu isə öz növbəsində kişilərlə qadınlar ara-
sında cinsi ayrı-seçkiliyə və müvafiq olaraq gender 
zorakılığına gətirir.3

Amerika Birləşmiş Ştatlarının (ABŞ) Məş-
ğulluqda Bərabər İmkanlar Üzrə Komissiya-
sı4 (Equal Employment Opportunity Commissi-
on, EEOC) 1980-ci ildə seksual qısnama ilə bağlı 
ilk hüquqi anlayışı vermişdir. Komissiya müəy-
yən etmişdir ki, “əmək fəaliyyəti zamanı seksual 
məqsədli arzuolunmaz flört və ya seks xarakterli 
davranışlar şikayət üçün əsas yaradır”. Komissi-
yanın müəyyənləşməsinə görə “İş axtaranın və 
ya işçinin cinsi mənsubiyyətinə görə qısnanılması 
(sıxışdırılması) qanunsuzdur. Qısnama həmçinin 
“seksual qısnama” formasında ola bilər və bu da 

seksual xidmətin göstərilməsi, başqa seksual xa-
rakterli sözlərin deyilməsi və ya seksual xarakterli 
fiziki qısnamaya gətirən xahiş və tələblərin edilmə-
sinı özündə ehtiva edir”5 

Komissiyanın qənaətinə görə cinsi zəmində qıs-
nama seksual xarakterli olmaya da bilər. Məsələn, 
cinsi əlamətinə görə təhqirə məruz qoyma və ya di-
gər şəkildə alçaltma hərəkətləri də qısnamadır.

Həmçinin qeyd olunmalıdır ki, seksual qısna-
ma qurbanları yalnız qadınlar deyil, həmçinin ki-
şilər də ola bilər. Ümumiyyətlə, seksual qısnama 
ilkin olaraq iş və xidmət yerlərində qadınlara qarşı 
seksual zəmində qısnama və təhriketmə forması 
kimi müəyyən edilsə də, sonrakı dövrlərdə belə 
qısnamalar digər cinslərə də aid edilməyə başladı.

1986-cı ildə isə Ali Məhkəmə şirkətlər (iş 
yerləri) üçün seksual qısnamaya görə məsuliyyət 
müəyyən edərkən bir çox şirkətlər bu barədə məlu-
matlı deyildi. Lakin məsuliyyət müəyyən edildik-
dən sonra şikayətlərin sayı artmağa başladı və ilk 
illərdə belə şikayətlərin sayı il ərzində 12000-dən 
çox olurdu. Lakin bu rəqəmlər reallıqdan çox uzaq 
rəqəmlərdir. Şikayətlərin az olması, həmçinin sek-
sual qısnamanın latentliyi və sübutetmə imkan-
larının az olması ilə bağlıdır. 

Ümumiyyətlə, inkişaf səviyyəsindən asılı ol-
mayaraq dünya ölkələrində iş yerlərində və xidmət 
sahələrində, o yerlərdə ki, tabeçilik münasibətləri 
mövcuddur qısnamalar, xüsusən də seksual zə-
mində qısnamalar olduqca geniş yayılmışdır. Bey-
nəlxalq Əmək Təşkilatının hazırladığı “İş yerlərin-
də qadınların imkanlarının artırılması” hesabatında 
göstərilir ki, “Gender zorakılığı və qısnama, o cüm-

lədən seksual qısnama ləyaqətli əməklə bir araya 
sığışmır, amma sektor və gəlirdən asılı olmayaraq 
dünyada  olduqca  geniş yayılmışdır. 2018-ci ildə 
Kanadada  keçirilən sorğuda qadınların hər 3 
nəfərindən biri, kişilərin isə 12%-i iş yerində sek-
sual qısnamaya məruz qaldıqlarını bildirmişdir.

Avropa İttifaqında 40 faizdən 50 faizə qədər 
qadınlar iş yerlərində seksual qısnamanın bu və ya 
digər formaları ilə üzləşiblər. Təəssüflə qeyd olun-
malıdır ki, bir çox qurbanların təcrübəsi diqqətdən 
kənarda qalır, belə ki, hər 5 qadından 4-ü öz işəgö-
türənləri tərəfindən seksual qısnamaya məruz qal-
dığı barədə məlumat vermir”6.

Həmin hesabatda  rəyi soruşulanların fikirlə-
rinə görə Yaponiya, Malayziya, Filippin və Cənubi 
Koreyada işləyən qadınların 30-40%-i, Nayrobidə 
isə 20% qadın seksual qısnamaya məruz qaldıqla-
rını bildirmişlər. 

“World Population Review” (WPR) inter-
net saytının hesabatına görə, dünyada qadınların 
təxminən 35%-i həyatı boyu cinsi qısnamaya mə-
ruz qalır. Qısnama ilə bağlı məlumatı olan əksər 
ölkələrdə seksual qısnamaya məruz qalmış qadın-
ların 30%-dən çox hissəsi kömək istəyir, 10%-dən 
az hissəsi isə hüquq-mühafizə orqanlarına müraciət 
edir. Siyahıda Avropa ölkələrinin mövqeyi diqqə-
ti cəlb edir. İsveç, Belçika, Norveç, Almaniya və 
Fransa kimi ölkələrdə seksual qısnama halları çox 
yüksəkdir. Cənubi Afrika Respublikası dünyada 
qısnama hadisələrinin ən çox baş verdiyi ölkə ol-
duğu halda, Azərbaycan 117-ci sırada qərarlaşıb7.

Göründüyü kimi qlobal səviyyədə iş yerlərin-
də seksual qısnama kifayət qədər geniş yayılan fe-
nomendir. Bu baxımdan istər Birləşmiş Millətlər 
Təşkilatının (BMT) müvafiq ixtisaslaşmış idarələri 
və BMT strukturuna daxil olan qurumlar və proq-

6 İLO. Empowering Women at Work:Company Policies and Practices for Gender Equality https://www.ilo.org/wcmsp5/
groups/public/---ed_emp/---emp_ent/---multi/documents/publication/wcms_756721.pdf
7 https://worldpopulationreview.com/country-rankings/rape-statistics-by-country

ramlar, istərsə də digər beynəlxalq təşkilatlar, o 
cümlədən Avropa İttifaqı iş yerlərində seksual qıs-
nama hallarının ləğvinə yönələn həm hüquqi, həm 
maarifləndirici həm də digər praktiki tədbirləri hə-
yata keçirməklə yanaşı həm də cəza tədbirlərini, 
xüsusən də şirkətlərə və vəzifəli şəxslərə münasi-
bətdə maddi məsuliyyət məsələsini daha çox önə 
çəkməkdədirlər.

Beləliklə, onilliklər keçməsinə baxmayaraq və 
həm milli, həm beynəlxalq səviyyədə hüquqi təd-
birlərin həyata keçirilməsi, geniş maarifləndirmə və 
məlumatlandırma şəraitində belə seksual qısnama 
korporativ mühitin ən ciddi problemlərindən biri 
kimi qalmaqdadır. Korporativ mühitdə qarşısıalın-
maz problemə çevrilmiş seksual qısnama cinslər 
üçün, əsasən qadınlar üçün ciddi maneə olmaqla 
onların hüquqlarını kobud surətdə pozur və qadın-
ların karyerada özünütəsdiqinə əngəl yaratmaqla 
ləyaqət hisslərini alçaltmaqda davam edir. 

Seksual qısnamanın qarşısının alınmasında ən 
ciddi problemlər sırasında aşağıdakıları göstər-
mək olar:

•	 İş və xidmət yerlərində baş verən seksual 
xarakterli qısnamaların əksəriyyət hal-
larda latent qalması problemi. Beynəlxalq 
Əmək Təşkilatının hazırladığı sənəddən də 
göründüyü kimi hər 5 qadından 4-ü seksual 
qısnamaya məruz qalıb-qalmaması barədə 
məlumat verməkdən imtina edir. Bunun sə-
bəbləri mövcuddur və hesabatın gedişində bu 
problemə daha geniş toxunulur;

•	 Seksual qısnama faktının sübut olunma-
sının çətinliyi. Bir çox hallarda seksual qıs-
nama açıq şəkildə edilmir və yalnız vəzifəli 
şəxsin əməkdaşına əlahiddə təklifi şəkilində 

baş verir. Nəticədə qısnama faktını sübut et-
mək çətin olur. Hətta belə hallar barədə digər 
əməkdaşlar bildikdə belə bu və ya digər sə-
bəblərdən, o cümlədən vəzifəli şəxs tərəfin-
dən təqib olunacağı qorxusuna görə bu fakt-
lara şahidlik etməkdən imtina edirlər;

•	 Ölkələrin milli qanunvericilik aktlarında 
qısnama hallarının, o cümlədən seksual 
qısnamanın qarşısının alınmasına yönələn 
normaların ya olmaması, yaxud natamam-
lığı ilə bağlı olan səbəblər. Bir çox ölkələrdə 
seksual qasnamaların qarşısının alınmasına 
yönələn, həmçinin ayrıseçkilik, o cümlədən 
cinsi ayrıseçkiliklə bağlı qanunvericilik  yox-
dur. Bir sıra ölkələrdə qanunvericiliyə seksu-
al qısnamanın qarşısının alınmasına yönələn 
müddəalar daxil edilsə də praktikada tətbiq 
mexanizmləri mükəmməl deyil.

•	 Milli və dini adətlər və stereotiplər. Sek-
sual qısnamaya qarşı mübarizədə, onun baş 
vermə səbəblərinin müəyyənləşdirilməsində 
ciddi maneələrdən biri də milli adət-ənənələr, 
dini doqmalar və stereotiplərdir. 

•	 Tədqiqatlar və sorğular göstərir ki, iş yerlərində 
seksual qısnama hallarının əsas qurbanları, ən 
çox ziyan çəkənləri qadınlardır. Kişilərə mü-
nasibətdə qadınlara qarşı olan seksual qısnama 
halları artım tendensiyasına malikdir. Bey-
nəlxalq Əmək Təşkilatının (BƏT) hazırladığı 
hesabatda göstərilir ki, “Zorakılıq və qısnama 
iş yerlərində əməyin təşkilinə, işçilərin əməyə 
cəlb olunmasına, həmçinin müəssisənin məh-
suldarlığına və reputasiyasına neqativ təsir 
edir. İş yerində zorakılığa və qısnamaya məruz 
qalan işçilərin psixoloji durumuna, fiziki və 
seksual sağlamlığına, ailə üzvlərinin və sosial 

8 İLO. Empowering Women at Work:Company Policies and Practices for Gender Equality https://www.ilo.org/wcmsp5/
groups/public/---ed_emp/---emp_ent/---multi/documents/publication/wcms_756721.pdf
9 https://eur-lex.europa.eu/LexUriServ/LexUriServ.do?uri=CELEX:32002L0073:EN:HTML

çevrələrinin ləyaqətinə toxunulur. Onlar stress 
və depressiyalara məruz qalırlar. Bu hal həmçi-
nin qısnamaya məruz qalan qadınların iqtisadi 
vəziyyətinə də mənfi təsir göstərir. Tədqiqat-
lar göstərir ki, belə qadınlar bir qayda olaraq 
təhqiredici şəraitə davam gətirməyərək iş yer-
lərini dəyişməli olur, böyük stress keçirirlər. 
Tədqiqatlar göstərir ki, bunun nəticəsidir ki, 
qadınlar həyatlarının sonrakı mərhələlərində 
karyera qurmaqdan çəkinirlər. Buna baxma-
yaraq, Avropa İttifaqında aparılan tədqiqatlar 
onu göstərir ki, seksual qısnamaya məruz qalan 
qadınların 70%-i rəhbər vəzifə tutanlardı”8.

Avropa İttifaqının 23 sentyabr 2002-ci il ta-
rixli 2002/73/EC saylı Direktivində9 də seksual 
qısnama ilə bağlı göstərilir ki, “Seksual qısnama: 
Şəxsiyyətin təhqir olunması və alçaldılması ilə mü-
şayiət olunan, qorxu, düşmənçilik, ləyaqəti alçal-
dan, təhqiramiz mühit yaradan verbal və ya verbal 
olmayan və ya seksual xarakterli fiziki davranış-
dır”. Avropa İttifaqı üzvü olan dövlətlərdə, həmçi-
nin ittifaq çərçivəsində seksual qısnama ilə effektiv 
mübarizənin təşkili istiqamətində əhəmiyyətli nai-
liyyətlər əldə edilsə də, bütövlükdə problem ciddi 
olaraq qalmaqdadır.

İsveç seksual qısnama hallarının yüksək oldu-
ğu ölkələrdəndir. Avropa Birliyinin qurumu olan 
“Eurostat”-ın məlumatlarına görə 2013-2017-ci 
illər arasında Avropada ən çox qısnama hallarının 
qeydə alındığı ölkələr siyahısında İsveç birinci 
yerdədir. “İsveç Cinayətlərin Qarşısının Alınması 
üzrə Milli Şurası”- nın (BRA) apardığı araşdırma-
lara əsasən İsveçdə seksual qısnama cinayətləri-
nin 2011-ci ildən 2020-ci ilə qədər 44% artdığını 
vurğulayıb. “BRA”-nın araşdırmaları göstərir ki, 
10 milyon əhalisi olan bir ölkədə 2020-ci ildə təx-

minən 25000 şəxs seksual qısnamaya məruz qalıb 
ki, onlardan da 9360-ı təcavüz hadisəsi olub10.

ABŞ Minnesota Universitetinin və Men Ştatı 
Universitetinin tədqiqat qrupunun hazırladığı “Sek-
sual qısnama gücün (hakimiyyətin) gender ifadəsi 
kimi” adlı tədqiqatında göstərilir ki, “Seksual qısna-
ma özlüyündə daha çox seks və seksual arzu ilə deyil, 
üstünlük və hakimiyyət hissi ilə əlaqəli arzularla bağ-
lıdır. Ona görə də seksual qısnama o yerdə baş verir 
ki, orda müəyyən ierarxiya mövcuddur və bir insan 
digərindən asılıdır. Bu halda seksual qısnama digər 
tərəfə tabeçiliyində olan şəxs üzərində hakimiyyəti-
ni bərqərar etmək üçün bir vasitəyə çevrilir. Sadəcə 
bir çox hallarda təcavüz edən başqasının sərhəddini 
(şəxsi mühitini) pozmaqdan və şəraitə tam nəzarət 
edə bilməyindən həzz alır11.

Ərəb dünyasında da cinsi qısnama ciddi prob-
lemlərdən biridir. Lakin ərəb ölkələrinin əksəriy-
yətində seksual qısnamanın qarşısının alınmasına 
yönələn effektiv qanunvericilik və mexanizmlər 
yoxdur. Həmçinin seksual qısnamaya məruz qalan 
qadınların əksəriyyəti qısnamaya məruz qaldıqda 
susmağa üstünlük verir.

“Arab Barometer” neytral tədqiqat şəbəkəsin-
də dərc edilən son hesabatda 12 ay ərzində bəzi 
ərəb ölkələrində cinsi qısnama hallarının çoxluğu 
aşkar edilib. Bu araşdırmaya daxil olan ölkələr 
BƏƏ, Misir, İraq, Sudan, Mərakeş, Yəmən, Əlcə-
zair, Livan, Fələstin, İordaniya, Liviya və Tunis-
dir. Hesabata görə, bütün ərəb ölkələrində ictimai 
yerlərdə sözlə edilən seksual qısnama, toxunma ilə 
olan qısnamadan daha üstündür. Cinsi qısnamanın 
ən çox baş verdiyi ölkə Misir olaraq müəyyən edil-
mişdir. Sorğuda iştirak edən respondentlərin 44%-i 
sözlə cinsi qısnamaya məruz qaldığını vurğulayıb. 

10 https://ec.europa.eu/eurostat/web/products-eurostat-news/-/edn-20171123-1
11 http://users.cla.umn.edu/~uggen/Uggen_Blackstone_ASR_04.pdf
12 https://www.arabbarometer.org/wp-content/uploads/Sexual-Harassement-Domestic-Violence-Arab-Citizens-Public-
Opinion-2019.pdf
13 https://24.kg/obschestvo/136047_kajdaya_chetvertaya_jenschina_podvergaetsya_seksualnyim_domogatelstvam_narabote/
14 https://24.kg/obschestvo/136047_kajdaya_chetvertaya_jenschina_podvergaetsya_seksualnyim_domogatelstvam_narabote/

Ümumilikdə Misirdə qadınların 62%-i mənəvi və 
ya fiziki cinsi qısnamaya məruz qalır. Məlum olub 
ki, Şimali Afrika ölkəsi olan Misirdə qısnama ha-
disələri gənclər arasında geniş yayılmışdır. Çünki 
17-28 yaş qrupunda olan qadınların 90%-i qısna-
maya məruz qaldığını iddia ediblər12.

Azərbaycanın da daxil olduğu postsovet məka-
nında da iş və xidmət yerlərində seksual qısnama 
ciddi problem kimi qeyd olunur. Keçmiş Sovet İtti-
faqı respublikaları olmuş Mərkəzi Asiya dövlətlə-
rində aparılan tədqiqatlar da onu göstərir ki, seksual 
qısnama, xüsusən də qadınlara münasibətdə geniş 
yayılmışdır. Bu ölkələrdə formalaşan qanunverici-
lik və yaradılan mexanizmlər də seksual qısnama 
ilə mübarizə üçün yetərli deyil.

Aparılan tədqiqatlara əsasən Qırğızıstanda 
hər 4 qadından biri universitetlərdə və ya iş ye-
rində seksual qısnamaya məruz qalır. Bu barədə 
məlumatı Qırğızıstan qadın hakimlər asossiasiya-
sı yayıb. Asossasiyanın Bişkek, Qara-Balta, Oş və 
Tokmak şəhərlərində 936 qadın və qız arasında ke-
çirdiyi anonim sorğuların nəticələrinə əsasən rəyi 
soruşulanların 23%-i işləyən qadınların və 21,9%-i 
tələbə qızların seksual qısnamaya məruz qaldıqla-
rını bildirmişlər. Tədqiqat göstərmişdir ki, seksual 
qısnamaların 80%-i dövlət idarələrində baş verir. 
Onlardan 1,3%-i qadınların zorlanması halı ilə mü-
şayət olunur və günahkarlar cəza almır13.

Rəyi soruşulan respondentlərin əksəriyyəti 
seksual qısnama halı ilə bağlı hara müraciət edə-
cəklərini bilmirlər. Seksual qısnamaya məruz qalan 
qadınların 76%-i bildirmişdir ki, onlar bu barədə 
hüquq mühafizə orqanlarına müraciət etməyib14. 
Məlumat verənlər də əsasən bu barədə rəfiqələrinə 
danışıblar. Oxşar problem digər Mərkəzi Asiya 

ölkəsi olan Qazaxstanda baş verir. Qazaxstanda 
aparılan tədqiqat zamanı “Vətəndaşların əksəriyyə-
ti, yəni 82%-i etiraf etmişdir ki, seksual qısnama 
aktual problemdir”. Rəyi soruşulanların 54%-i bu 
problemin həllinin vacibliyini və ona qarşı müba-
rizə tədbirlərinin görülməsinin zəruriliyini qeyd et-
mişdir. 28%-i hesab etmişdir ki, bu aktual problem-
dir, lakin daha ciddi sosial problemlər mövcuddur. 
Nur-Sultan (Astana), Almatı və Çimkənd şəhər-
lərində və daha 14 vilayətdə 1100 nəfər arasında 
keçirilən sorğularda iştirak edənlərin 92%-i qeyd 
etmişdir ki, seksual qısnama diqqətdən kənarda 
qalmamalıdır və bu hala qarşı dövlət səviyyəsində 
mübarizə tədbirləri görülməlidir. Rəyi soruşulan-
ların 57%-i hesab etmişdir ki, seksual qısnamaya  
məruz qalan qurbanlar həm qanunvericilik, həm 
də korporativ səviyyədə müdafiə olunmalıdır. 
35%-in fikirinə görə seksual qısnamanı edən və 
şəxsi mühitə müdaxilə edən pozucular cəzalan-
malıdır. 7%-i isə əksinə, hesab edir ki, hər han-
sı sistemli mübarizəyə ehtiyac yoxdur, hər kəs 
özü-özünü müdafiə etməyi bacarmalıdır. Rəyi so-
ruşulanların cüzi hissəsi (1%-i) hesab etmişdir ki, 
mübarizə aparmağa ehtiyac yoxdur və bu hal heç 
kəsə ziyan gətirmir15.

Rusiya Federasiyasında seksual qısnama ilə 
bağlı qanunvericilik və profilaktik tədbirlərin həya-
ta keçirilməsinə baxmayaraq bu hal ciddi problem 
olaraq qalmaqdadır. Levada sorğu mərkəzinin ke-
çirdiyi rəy sorğularında respondetlərə verilən “Qa-
dınlara qarşı seksual qısnama bizim cəmiyyət üçün 
ciddi problemdirmi, yaxud bu problem əhəmiyyətli 
dərəcədə şişirdilib?” sualına respondetlərin 25%-i 
“Ciddi problem hesab edirəm” cavabını vermiş-
dir. Rəyi soruşulanlardan 55%-i “bu problemin 

15 Mənbə: https://inbusiness.kz/ru/news/opros-82-kazahstancev-priznali-problemu-seksualnyh-domogatelstv-aktualnoj
16 http://www.demoscope.ru/weekly/2020/0857/reprod02.php

əhəmiyyəti şişirdilib” 9%-i “problem görmürəm”, 
9%-i isə “cavab verməkdə çətinlik çəkirəm” kimi 
cavab vermişdir. Bu nisbət kişi respondentlərdə 
müvafiq olaraq 20%, 60%, 11% və 10% təşkil etdi-
yi halda, qadınlarda müvafiq olaraq 30%, 51%, 8% 
və 12% təşkil etmişdir16.

 Beləliklə istər qərb ölkələrində, istər keçmiş 
Sovet İttifaqına daxil olmuş ölkələrdə, istər islam, 
istərsə də xristian dininin mövcud olduğu ölkələrdə 
seksual qısnama ciddi problem hesab olunur.  Qeyd 
olunmalıdır ki, seksual qısnama hüquqi termin 
olaraq iş və xidmət göstərilən yerlərdə baş verən 
seksual xarakterli təhrik və sıxışdırmalarla bağ-
lı ortaya çıxan termin olsa da hazırda daha geniş 
sahələri əhatə edir. Azərbaycan Respublikasının 
müvafiq qanunvericiliyində seksual qısnama an-
layışı “əmək və ya xidmət münasibətlərində olan 
şəxsə” münasibətdə baş verən seksual xarakter-
li hərəkətlərə aid edildiyi üçün bu hesabat əsasən 
Azərbaycanda mövcud olan iş yerlərində və xid-
mət sahələrində seksual zəmində qısnama ilə bağlı 
vəziyyət, seksual qısnamanın qarşısının alınmasına 
yönələn hüquqi və praktiki fəaliyyətlər və onların 
nəticələrini əhatə edir və əsas  tədqiqat obyekti də 
məhz iş yerləri və xidmət sahələridir. Bununla belə 
ictimai rəy öyrənilərkən resondentlərə verilən su-
allardan bir qismi daha geniş sahələri əhatə edir. 
Tədqiqat aparılarkən ictimai rəy öyrənilmiş, eks-
pertlər arasında dərinləşmiş intervyular keçirilmiş, 
qanunvericilik təhlil olunmuş və beynəlxalq prak-
tika ilə müqayisə edilmişdir. Eyni zamanda dünya 
ölkələrinin seksual qısnamalara qarşı həyata keçir-
diyi effektiv mübarizə üsulları,  hüquqi addımlar, 
məhkəmə və məsuliyyətin müəyyən olunması ilə 
bağlı təcrübədən nümunələr göstərilmişdir. 

QANUNVERİCİLİYİN TƏHLİLİ

Seksual qısnama və cinsi mənsubiyyətə görə ayrıseçkiliyə dair anlayışlar

17 https://www.e-qanun.az/framework/46943#_ednref43
18 https://e-qanun.az/framework/12424
19 https://www.e-qanun.az/framework/46943#_ednref43
20 https://www.e-qanun.az/framework/46943#_ednref43
21 https://e-qanun.az/framework/12424
22 https://e-qanun.az/framework/12424

Azərbaycan Respublikasının qanunvericili-
yində “seksual qısnama” ilə bağlı anlayış, seksual 
qısnamaya məruz qalan şəxslərin hüquqları, qıs-
namaya məruz qoyan tərəflərin məsuliyyəti və s. 
aidiyyatı məsələlər nisbətən yenidir.

1999-cu ildən qəbul olunmuş Əmək Məcəllə-
sində “seksual qısnama” anlayışı və bununla bağlı 
hər hansı müddəalar əks olunmamışdır. Əmək Mə-
cəlləsində yalnız ayrıseçkiliyin qarşısının alınması-
na yönələn maddə verilmişdir. 1 sentyabr 2004-cü 
il tarixində qəbul olunmuş “Azərbaycan Respub-
likasının Əmək Məcəlləsinə bəzi əlavələr edilmə-
si barədə” Azərbaycan Respublikasının Qanunu 
ilə Əmək Məcəlləsinin 31-ci maddəsinə o) bəndi 
əlavə olunmuşdur. Həmin bənddə göstərilirdi ki, 
kollektiv müqavilə bağlanarkən onun məzmunun-
da “iş yerində və ya işlə əlaqədar olaraq seksual 
təhrik məsələlərinə dair izahat işi aparılmasına 
və informasiya verilməsinə yardım göstərilməsi və 
belə təhriklərin qarşısının alınması, işçiləri bu cür 
davranışdan qorumaq üçün bütün lazımi tədbirlə-
rin görülməsi17” məsələləri də əhatə olunmalıdır. 
Lakin bu əlavədə seksual qısnama əvəzinə “seksu-
al təhrik” terminindən istifadə olunurdu. 

Lakin 10 oktyabr 2006-cı il tarixində “Gen-
der (kişi və qadınların) bərabərliyinin təminatla-
rı haqqında” Azərbaycan Respublikası Qanunu18 
qüvvəyə minmişdir və həmin qanunda “seksual 
qısnama” terminindən istifadə olunmuşdur və bu 
terminin anlayışı verilmişdir. Bundan sonra Əmək 
Məcəlləsinin 12 və 69-cu maddələrinə müvafiq 

əlavələr edilərkən “seksual qısnama” terminindən 
istifadə olunmuşdur. Belə ki, Əmək Məcəlləsinin 
12-ci maddəsinə g) bəndi əlavə olunmaqla işəgö-
türənin üzərinə “cinsindən asılı olmayaraq eyni 
işlə məşğul olan işçilərə eyni iş şəraitini yaratmaq, 
eyni pozuntuya görə işçilərə fərqli intizam tənbehi 
tədbirini tətbiq etməmək, cinsi mənsubiyyətə görə 
ayrıseçkiliyin və seksual qısnamanın qarşısını al-
maq üçün lazımi tədbirlər görmək”19 vəzifəsi qo-
yulmuşdur. 69-cu maddənin 3-cü bəndinə əlavə 
edilmişdir və əlavəyə görə işçi “seksual qısnamaya 
məruz qaldıqda ... ərizəsində göstərdiyi gün əmək 
müqaviləsi ləğv edilə bilər”20.

10 oktyabr 2006-cı ildə qüvvəyə minmiş “Gen-
der (kişi və qadınların) bərabərliyinin təminatla-
rı haqqında” Azərbaycan Respublikası Qanunu 
“seksual qısnamaya” anlayış vermişdir. Qanunun 
2.0.5. maddəsinə əsasən “seksual qısnama - əmək 
və ya xidmət münasibətlərində olan şəxsi alçaldan 
və təhqir edən, başqa cinsə və ya seksual yönümə 
mənsubiyyətdən irəli gələn və fiziki hərəkətlərdə 
(toxunma, əllə vurma), ədəbsiz sözlərdə, jestlərdə, 
hədələrdə, ləkələyici təkliflərdə və ya dəvətlərdə tə-
zahür edən əxlaqsız davranış”21dır.

Həmin qanunun 2.0.4. maddəsində cinsi mən-
subiyyətə görə ayrıseçkiliyə də anlayış verilmişdir. 
Bu maddədə cinsi mənsubiyyətə görə ayrıseçkili-
yin anlayışı  “seksual qısnama, cinsi əlamətə görə 
hüquqların bərabər həyata keçirilməsini məhdud-
laşdıran və ya inkar edən istənilən fərq, istisna və 
ya üstünlük”22 kimi verilmişdir.

Qanunun 4-cü maddəsində “seksual qısnama 
qadağan edilir23” müddəası əks olunmuşdur.

Qanunun 7.2.5-ci maddəsində işəgötürənin 
üzərinə  “cinsi mənsubiyyətə görə ayrı-seçkiliyin 
və seksual qısnamanın qarşısını almaq üçün lazımi 
tədbirlər görmək24” vəzifəsi qoyulur.

Qanunun 11-ci maddəsində göstərilir ki, “Seksual 
qısnamaya görə işəgötürəndən və ya rəhbərindən şi-
kayət etmiş işçilər işəgötürən və ya rəhbər tərəfindən 

23 Yenə həmin Qanunda
24 Yenə həmin Qanunda
25 Yenə həmin Qanunda
26 Yenə həmin Qanunda
27 Yenə həmin Qanunda
28 https://www.e-qanun.az/framework/21300

hər hansı təzyiq və təqibə məruz qala bilməzlər”25.
Qanunun 12-ci maddəsində göstərilir ki, “Sek-

sual qısnamaya məruz qalmış işçinin əmək müqa-
viləsinə  xitam verilməsi barədə ərizədə göstərdiyi 
gündən əmək müqaviləsi ləğv edilir”26.

Qanunun 17.2-ci maddəsinə əsasən “Seksual 
qısnamaya məruz qalmış işçilərə Azərbaycan Res-
publikasının qanunvericiliyi ilə müəyyən edilmiş 
qaydada işəgötürən tərəfindən zərər ödənilir”27.

Qanunvericilikdə seksual qısnama hallarının qarşısının alınma mexanizmləri ilə bağlı problemlər

Əmək Məcəlləsi və “Gender (kişi və qadınların) 
bərabərliyinin təminatları haqqında” seksual qısna-
maya anlayış verilməklə yanaşı onun qadağan olun-
muş əməl olması göstərilmişdir. Lakin “Gender (kişi 
və qadınların) bərabərliyinin təminatları haqqında” 
Qanunda və Əmək Məcəlləsində seksual qısnamanın 
qarşısının alınmasına yönələn konkret müddəa və 
müəssisədaxili mexanizmlər müəyyən edilmir. Bu-
nunla belə Əmək Məcəlləsinin12-ci maddəsinin o) 
bəndində verilən müddəanın  əsasən kollektiv müqa-
vilələr bağlanarkən belə prosedurlar nəzərdə tutula 
bilər. Belə ki, kollektiv müqavilədə “işçiləri bu cür 
davranışdan qorumaq üçün bütün lazımi tədbirlərin 
görülməsi” nəzərdə tutmaq mümkündür. Lakin Azər-
baycanda kollektiv müqavilələrin bağlanması əsasən 
büdcə təşkilatlarında və dövlətin tabeçiliyində olan 
təsərrüfat (kommersiya) subyektlərində baş verir. 
Lakin bu müqavilələr də əksəriyyət hallarda formal 
xarakter daşıyır və mətndə Əmək Məcəlləsinin 12-ci 
maddəsinin o) bəndinin tələbinə dair müddəalar yer 
almır. Əmək Məcəlləsinin özündə və ya digər qanun-
vericilik norması ilə seksual qısnamanın qarşısının 

alınması ilə bağlı mexanizmlər əks olunmayıb. Əmək 
Məcəlləsinin həmçinin seksual qısnama ilə bağlı hər 
hansı daxili araşdırma, inzibati tənbeh tədbiri tətbiq 
etməklə bağlı müddəaları da yoxdur. 12-ci maddə-
də əks olunan işəgötürən “seksual qısnamanın qar-
şısını almaq üçün lazımi tədbirlər” görür müddəası 
konkret deyil, Eyni müddəa “Gender (kişi və qadın-
ların) bərabərliyinin təminatları haqqında” Qanunun 
7.2.5-ci maddəsində də əks olunub. Hər iki Qanun-
da əks olunan bu müddəa Normativ Hüquqi-Aktlar 
Haqqında Konstitusiya Qanununun 64.4-cü maddə-
sinin tələblərini pozur və sui-istifadəyə şərait yara-
dır. Konsititusiya Qanununun 64.4-cü maddəsinin 
tələbinə görə normativ-hüquqi aktlarda ““orqan edə 
bilər”, “bir qayda olaraq”, “müstəsna hallarda yol 
verilir”, “orqan öz səlahiyyətləri daxilində”, “zə-
rurət olduqda” və bunlara bənzər qeyri-müəyyən 
ifadələrdən istifadə olunmasına yol verilmir”28.

Əmək Məcəlləsinin 31 o) maddəsində istifadə 
olunan “seksual təhrik” və Məcəllənin 12 g) və 69.3-
cü maddələrində istifadə edilən “seksual qısnama” 
eyni mənalı müxtəlif anlayış və termin kimi verilir 

ki, bu da Normativ Hüquqi Aktlar Haqqında Konsti-
tusiya Qanununun 56.0.2-ci maddəsinə ziddir.29

Əmək Məcəlləsinin 69.3-cü maddəsində sek-
sual qısnamaya verilən imtiyaz əslində imtiyaz-
dan daha çox cəza kimi qəbul olunmalıdır. Belə 
ki, 69.3-cü maddəyə görə seksual qısnamaya mə-
ruz qalan işçi “seksual qısnamaya məruz qaldıq-
da... ərizəsində göstərdiyi gün əmək müqaviləsi 
ləğv edilə bilər”. Eyni müddəa “Gender (kişi və 
qadınların) bərabərliyinin təminatları haqqında” 
Qanunun 12-ci maddəsində də əks olunur və ye-
ganə fərq müddəanın imperativ olmasıdır. Belə ki, 
Əmək Məcəlləsində “əmək müqaviləsi ləğv edilə 
bilər” kimi getdiyi halda Gender (kişi və qadınla-
rın) bərabərliyinin təminatları haqqında” Qanunda 
“əmək müqaviləsi ləğv edilir”şəkilində impera-
tivləşdirlir ki, bu da bu qanunla Əmək Məcəllə-
si arasında əslində kolliziya yaradır və Normativ 
Hüquqi-Aktlar Haqqında Konstitusiya Qanununun 
tələblərini pozur.  Doğrudur bəzi ölkələrin müva-
fiq qanunvericiliyində də seksual qısnamaya məruz 
qalanın arzusuna uyğun olaraq onunla bağlanmış 
əmək müqaviləsinə xitam verilməsi halı var. La-
kin bu hal digər porosedurlarla yanaşı tətbiq edilir. 
Məsələn Avropa İttifaqı üzvü olan Maltada seksual 
qısnamaya məruz qalan şəxs Sənaye Tribunalına 
şikayət vermişdirsə bu halda Tribunal zərərçəkənə 
kompensasiya təyin edir. Həmçinin qısnamaya mə-
ruz qoyan şəxs və işəgötürənə yüksək cərimə təyin 
edilir və ya cinayət məsuliyyətinə birgə cəlb edilir.

Azərbaycanın Əmək Məcəlləsində isə qısnama-
ya məruz qoyan və işəgötürən üçün konkret məsuliy-
yət müəyyən edilmədən, zərərçəkənə hər hansı kom-

29 Konstitusiya Qanununun 56.0.2-ci maddəsinin tələbinə görə normativ hüquqi-aktlarda eyni mənada müxtəlif anlayışların 
(terminlərin) olmasına yol verilmir.

pensasiya verilmədən əmək müqaviləsinə ərizəsində 
göstərdiyi gündə xitam vermək “hüququ” verir. Əl-
bəttə zərərçəkən ümumi iddia qaydasında məhkəmə 
vasitəsi ilə ona dəymiş maddi və mənəvi zərərlə bağlı 
kompensasiyanın verilməsi üçün iddia qaldıra bilər. 
Lakin bununla bağlı Əmək Məcəlləsinin özündə hər 
hansı göstəriş yoxdur. Bu baxımdan həm “Gender 
(kişi və qadınların) bərabərliyinin təminatları haqqın-
da” Qanunda, həm də Əmək Məcəlləsində müvafiq 
mexanizmlərin və prosedurların müəyyən edilməsi 
zəruridir. Qeyd olunduğu kimi “Gender (kişi və qa-
dınların) bərabərliyinin təminatları haqqında” Qanu-
nun 17.2-ci maddəsidə zərərçəkmişə  “Azərbaycan 
Respublikasının qanunvericiliyi ilə müəyyən edilmiş 
qaydada işəgötürən tərəfindən zərər ödənilir” müd-
dəası verilir. Lakin Azərbaycan praktikasında belə 
zərərin ödənilməsi halı demək olar ki, qeydə alın-
mamışdır. Bunun əsas səbəbləri- seksual qısnama 
ilə bağlı xüsusi şikayət prosedurunun, həmçinin 
şikayətə baxan ixtisaslaşmış təsisatın olmaması 
və seksual qısnama halının sübut olunmasının 
mürəkkəbliyi və digər səbəblərdir.

Beləliklə həm “Gender (kişi və qadınların) bə-
rabərliyinin təminatları haqqında” Qanunda, həm 
də Əmək Məcəlləsində seksual qısnama ilə bağlı 
müddəalara yenidən baxılması, hər iki qanuna və ya 
“Gender (kişi və qadınların) bərabərliyinin təminat-
ları haqqında” Qanunda “Seksual qısnama halları ilə 
bağlı iş yerlərində və xidmət sahələrində araşdırma 
aparılması, məsuliyyətin və zərərin müəyyən edilməsi 
qaydaları Əmək Məcəlləsi ilə tənzimlənir” kimi müd-
dəa verilməklə yalnız Əmək Məcəlləsinə müvafiq 
əlavələr və dəyişikliklərin edilməsi zəruridir.

Azərbaycanda seksual qısnamaya görə inzibati və cinayət məsuliyyəti
Azərbaycan Respublikasının İnzibati Xətalar 

Məcəlləsində seksual qısnamaya görə bilavasitə 
məsuliyyət nəzərdə tutulmur. Belə ki, Məcəllənin 

205-ci maddəsində nəzərdə tutulan məsuliyyət və 
cərimə seksual qısnamaya görə deyil, seksual qıs-
namaya məruz qalmış şəxs şikayət verərkən işçiyə 

təzyiq göstərilməsi halına aiddir. İnzibati Xəta-
lar Məcəlləsinin 205-ci maddəsində göstərilir ki, 
“Seksual qısnamaya görə işəgötürəndən və ya rəh-
bərindən şikayət etmiş işçiyə təzyiq göstərilməsinə 
və ya işçinin təqib olunmasına görə  vəzifəli şəxslər 
min beş yüz manatdan iki min beş yüz manatadək 
məbləğdə cərimə edilirlər”30.

Göründüyü kimi məsuliyyət yalnız şikayət ha-
lında yaranır. Əgər qısnamaya məruz qalmış şəxsə 
təzyiq olmamışdırsa bu zaman işçini qısnama-
ya məruz qoymuş vəzifəli şəxsə qarşı məsuliyyət 
müəyyən edilmir ki, bu da BMT-nin Qadınlara qar-
şı ayrı-seçkiliyin bütün formalarının ləğv olunma-
sı haqqında Konvensiyasının nəzarət orqanı olan 
Qadınlara qarşı ayrı seçkiliyin ləğv olunması üzrə 
Komitəsinin narahatlığına səbəb olmuşdur. BMT-
nin Qadınlara qarşı ayrı-seçkiliyin ləğvi Komitəsi 
Azərbaycan Respublikasının 6-cı dövrü hesaba-
tı ilə bağlı 12 iyul 2022-ci il tarixində dərc etdiyi 
“Azərbaycanın altıncı dövrü hesabatı ilə bağlı 
yekun qeyd-şərtlər”in 31 f bəndində göstərilir ki, 
“İnzibati Xətalar Məcəlləsində iş yerində seksual 
qısnama halı üçün məsuliyyət müəyyən edilməmiş-
dir, baxmayaraq ki, Gender (kişi və qadınların) bə-
rabərliyinin təminatları haqqında Qanunda (2006) 
seksual qısnama qadağan edilir”31. Qeyd-şərtlərin 
31 e bəndində bununla bağlı Azərbaycana tövsiyə 
olunur ki, “İş yerində seksual qısnamanı birbaşa 
qadağan edən qanun qəbul olunsun, qurbanla-
rın seksual qısnama ilə bağlı real vasitələri olan 
hüquqi müdafiə mexanizmlərinə çıxışı təmin olun-
maqla, günahkarların təqibini və layiqli cəzalan-
masını, habelə qurbanların intiqam məqsədi ilə 
təqib olunmaqdan müdafiəsini təmin edən istintaq 
və məhkəmə mexanizmləri yaradılsın”32 

30 https://e-qanun.az/framework/46960
31 https://tbinternet.ohchr.org/_layouts/15/treatybodyexternal/Download.aspx?symbolno=CEDAW%2fC%2fAZE%2f-
CO%2f6&Lang=en
32 https://tbinternet.ohchr.org/_layouts/15/treatybodyexternal/Download.aspx?symbolno=CEDAW%2fC%2fAZE%2f-
CO%2f6&Lang=en

Bir çox ölkələrin analoji qanunvericiliyində 
inzibati və cinayət məsuliyyəti nəinki bilavasitə 
seksual qısnamanı edən şəxsə, həmçinin iş yerlə-
rində seksual qısnamanın qarşısının alınmasına 
görə üzərinə vəzifə düşən işəgötürənə aid edilir. 
Əgər işəgötürən zəruri tədbirlər görməmişdirsə, 
ona verilən şikayəti araşdırıb lazımı ölçü götür-
mədikdə birbaşa məsuliyyət daşıyır. Azərbaycanın 
İnzibati Xətalar Məcəlləsində isə nəzərdə tutulan 
inzibati tənbeh konkret kimə aid olması da axıra 
qədər aydın deyildir. Məsələn, iş yerində qısnayan 
şəxs işəgötürən və ya işçinin bilavasitə rəhbəri de-
yilsə o ümumiyyətlə intizam məsuliyyətinə cəlb 
olunurmu? Maddədən görünür ki, qısnama halında 
şikayət edən şəxsın təqib olunması və ya ona təzyiq 
göstərilməsi halında məsuliyyət yaranır. Bu halda 
aydın olmur ki, seksual qısnamanı törədən işəgö-
türənin özüdür, yaxud bilavasitə rəhbərdir, yaxud 
başqa bir iş yoldaşıdır.

Beləliklə, “Gender (kişi və qadınların) bərabərli-
yinin təminatları haqqında” Qanunda və Əmək Mə-
cəlləsində seksual qısnamanın qarşısının alınması, baş 
vermiş seksual qısnama hallarının aradan qaldırlması, 
qısnamaya məruz qoyan şəxsin (o cümlədən vəzifə-
li şəxsin), iş yerində seksual qısnamanın qarşısının 
alınması ilə bağlı qabaqlayıcı tədbirlər və qısnama 
halında onun aradan qaldırılması istiqamətində effek-
tiv fəaliyyət göstərəməyən işəgötürənin məsuliyyəti-
nin müəyyən edilməməsinin nəticəsi olaraq İnzibati 
Xətalar Məcəlləsində də müvafiq inzibati məsuliyyət 
müəyyən edilməmiş qalır. 

Bu baxımdan seksual qısnama ilə bağlı qa-
nunvericilik aktları bütövlükdə təhlil olunmalı və 
BMT Qadınlara qarşı ayrı-seçkiliyin ləğv olunması 
üzrə Komitəsinin müvafiq iradı və tövsiyəsi nəzərə 

alınmaqla təkmilləşdirilərək beynəlxalq standartla-
ra uyğunlaşdırılmalıdır.

Cinayət Məcəlləsində bilavasitə seksual qısna-
maya görə, yəni Gender (kişi və qadınların) bərabər-
liyinin təminatları haqqında” Qanunun məqsədləri 
üçün seksual qısnamaya verilən anlayışa aid olan 
qısnamalara görə cinayət məsuliyyəti nəzərdə tutul-
mur. Lakin Azərbaycanın Cinayət Məcəlləsində bir 
neçə maddə vardır ki, qadınlara qarşı olan seksual 
xarakterli zorakılığın təqib olunmasını nəzərdə tu-
tur. Bunlar içərisində ağır və ya xüsusilə ağır hesab 
olunan cinayət əməlləri də var. Məsələn zorlama və 
ya seksual xarakterli başqa zorakı hərəkətlərlə əlaqə-
dar adam öldürmə (maddə 120.2.6.) xüsusilə ağır ci-
nayətlər kateqoriyasına aiddir.33

Cinayət Məcəlləsində həmçinin seksual xarak-
terli zorakılıq hərəkətləri, o cümlədən azyaşlılara 
münasibətdə seksual xarakterli hərəkətlərə (maddə 
150) görə də cinayət məsuliyyəti nəzərdə tutulur. 
Cinayət Məcəlləsinin 151-ci maddəsini (Seksual 
xarakterli hərəkətlərə məcbur etmə) müəyyən hal-
larda seksual qısnama halına şamil edilə bilər. Belə 
ki, həmin maddəyə görə “Əmlakının məhv edil-
məsi, zədələnməsi və ya götürülməsi hədəsi ilə və 
yaxud zərərçəkmiş şəxsin maddi və s. asılılığından 

33 https://www.e-qanun.az/framework/46947
34 https://www.e-qanun.az/framework/46947
35 https://www.israel21c.org/un-likes-israels-voluntary-code-against-sexual-harassment/

istifadə etməklə onu cinsi əlaqəyə girməyə, uşaq-
bazlığa və ya seksual xarakterli digər hərəkətlərə 
məcbur etmə”34 böyük ictimai təhlükə törətməyən 
və az ağır cinayətlər kateqoriyasına aiddir. Lakin 
bu maddədə seksual qısnama sözləri işlədilmir. Bu 
baxımdan maddəni daha da konkretləşdirmək və 
seksual qısnamanın dərəcələrini də müəyyən et-
məklə əməli böyük ictimai təhlükə törətməyən, az 
ağır və ağır cinayətlərə aid etmək olar.

Cinayət Məcəlləsində həmçinin “On altı yaşına 
çatmayan şəxslə cinsi əlaqədə olma və ya seksual 
xarakterli digər hərəkətlər etmə” (maddə 152, “Əx-
laqsız hərəkətlər” (maddə 153), “Yetkinlik yaşına 
çatmayanları fahişəliyə və ya əxlaqsız əməllərə 
cəlb etmə” (maddə 171) maddələri də mövcuddur.

Seksual qısnamanın xüsusi hallarında, o cüm-
lədən qısnamanın fiziki və psixoloji zorakılıqla 
müşayiət olunduğu və ya seksual qısnama zəmi-
nində şəxsə qarşı seksual xarakterli hərəkətlərin 
edilməsi halları üçün Cinayət Məcəlləsində konk-
ret maddələrin nəzərdə tutulması və ya yuxarıda 
qeyd olunduğu kimi 151-ci maddəyə seksual qıs-
nama anlayışının daxil edilməsi ilə maddənin ge-
nişləndirilməsi bu sahədə mövcud olan problemin 
həllinə müsbət təsir edə bilər.

BEYNƏLXALQ VƏ XARİCİ ÖLKƏLƏRİN 
SEKSUAL QISNAMAYA QARŞI QANUNVERİCİLİK PRAKTİKASI

Bir çox ölkələrin praktikasında seksual qısna-
maya qarşı mübarizə və seksual qısnamanın qarşı-
sının alınmasına yönələn xüsusi qanun mövcuddur. 

İsrail dünyanın ilk dövlətlərindəndir ki, sek-
sual qısnamanın qarşısının alınması ilə bağlı ayrı 
qanun qəbul etmişdir. İsraildə “Seksual qısnama-
nın qarşısının alınması haqqında” Qanun 1998-
ci ildə qəbul olunmuşdur. Baxmayaraq ki, İsraildə 
uzun illərdir ki, seksə məcburetmə, arzuolunmaz 

təmas (toxunma), hətta vulqar zarafat belə qada-
ğan olunsa da bir çox zərərçəkmişlər məhkəməyə 
müraciətə deyil, sakitcə işdən çıxmağa üstünlük 
verir. İsrailin qanunvericiliyi həm də konkret şi-
kayət mexanizmləri və seksual qısnama anlayışını 
daha konkret müəyyən edir. Məsələn 10 nəfərdən 
çox əməkdaşı olan istənilən müəssisə və ya təşki-
lat seksual qısnama ilə bağlı şikayətə baxan xüsusi 
ombudsman təyin etməlidir.35

İsrailin qanunvericiliyi seksual qısnamanı 3 
qrupa ayırır.36 Bunlar:

Fiziki xarakterli seksual qısnama - buraya 
məlum zorlama aktı, tərəflər arasında seksual məna 
kəsb edən və tərəflərdən biri üçün diskomfort yara-
dan istənilən fiziki kontakt, o cümlədən ilk baxış-
dan dost xarakteri daşıyan qucaqlama və toxunma.

Sözlə ifadə olunan (verbal) seksual qısnama 
- Şəxsin ünvanına yönələn və ya şəxsin iştirak etdi-
yi yerdə səslənən istənilən seksual məna kəsb edən 
fikirlər.

Davranış xarakterli seksual qısnama - Şəx-
sin iştirak etdiyi yerdə özünə və ya kənar şəxslərə 
aid olan pornoqrafik şəklin nümayişi və ya erotik 
xarakterli seksual məna kəsb edən hərəkət və işarə.

İsrailin müvafiq qanununa əsasən seksual qıs-
namaya görə üç növ cəza mövcuddur.

Cinayət hüququ üzrə: Seksual qısnama və (və 
ya) seksual təqib üçün maksimum cəza 2 ildən 4 ilə-
dək azadlıqdan məhrumetmə cəzası nəzərdə tutulur.

Mülki hüquq: Əmək mübahisələri üzrə məh-
kəmə ziyanı müəyyən etmədən 120 000 şekel 
(Təxminən 57 327 manat) kompensasiya müəyyən 
edə bilər. Zərər müəyyən edildikdə əlavə kompen-
sasiya nəzərdə tutula bilər.

İntizam hüququ: İşdən azadetmə, diskvali-
fikasiya, dövlət qulluğunda işləmək hüququndan 
məhrumetmə və pensiya hüququnun məhdudlaşdı-
rılması kimi intizam cəzası müəyyən edilə bilər.37

İsrail dövləti ölkə daxilində seksual qısnama-
ya qarşı ən effektiv qanunvericilik sistemi və onun 
tətbiqi mexanizmini yaratmış ölkə olmaqla yana-
şı, həmçinin, BMT Baş Assambleyası tərəfindən 
“Qadınlara və qızlara münasibətdə zorakılığın 
bütün formalarının ləğvi məqsədi ilə səylərin 

36 https://pravo.israelinfo.co.il/articles/trud/3647
37 https://www.gov.il/BlobFolder/generalpage/rules_prevention_sexual_harassment/he/CSC_Sexual%20Harassment%20
Poster_RU.pdf
38 https://documents-dds-ny.un.org/doc/UNDOC/GEN/N18/445/55/PDF/N1844555.pdf?OpenElement
39 https://documents-dds-ny.un.org/doc/UNDOC/GEN/N18/445/55/PDF/N1844555.pdf?OpenElement
40 https://www.eeoc.gov/

artırılması: Seksual qısnama” adlı Qətnamənin 
qəbulunun təşəbbüsçüsü olmuşdur. Qətnamə Baş 
Assambleya tərəfindən 17 dekabr 2018-ci ildə qə-
bul olunmuşdur.38

Qətnamədə BMT Baş Assambleyası üzv döv-
lətləri “... Qadınlara və qızlara münasibətdə sek-
sual qısnamaların qarşısının alınması və ləğvi is-
tiqamətində real ölçü götürməyə çağırır, struktur 
və dərin kök salmış səbəb və amillərin aradan qal-
dırılmasına yönələn fəaliyyətləri, o cümlədən:

...seksual qısnama problemini kompleks əhatə 
edən qanunvericiliyin və siyasətin hazırlanma-
sı, qəbulu və tətbiqi istiqamətində səy göstərmək, 
xüsusilə qadağan etmək, seksual qısnamaya görə 
mümkün halda cinayət məsuliyyəti müəyyən et-
mək, müdafiə və qabaqlayıcı tədbirlərin görülməsi 
üçün zəruri səylərin göstərilməsini təmin etmək, 
səmərəli şikayət və hesabatlılıq mexanizmləri ha-
zırlamaq, müasir hüquq-müdafiə mexanizmlərinə, 
o cümlədən polis və məhkəmə sistemi vasitəsi ilə 
mülki müdafiə mexanizmlərinə çıxışı təmin etmək, 
həmçinin cəzasızlığı və təkrar qurbana çevrilmək 
riskinin qarşısının alınması üçün xüsusi hallarda 
cinayət təqibini təmin etməyə çağırır”39

ABŞ – da məşğulluq sferasında ayrıseçkilik 
halları, o cümlədən seksual qısnama halları ilə mü-
barizə üzrə xüsusi federal orqan fəaliyyət göstərir. 
Məşğulluqla bərabər imkanlar üzrə Komissiyası40 
məşğulluqda (əmək sferasında) bərabər imkanların 
yaradılmasına, işə qəbul, iş yerində fəaliyyət zama-
nı dərinin rənginə, dini əqidəyə, cinsi əlamətlərə ( 
hamiləlik, gender identikliyi və seksual oriyentasiya 
da daxil olmaqla) və yaşa görə (40 yaş və yuxarı) 
ayrıseçkiliyə yol verilməməsinə görə məsul olan 
orqandır. Qurum bu sahədə mövcud olan qanun-

vericiliyin, o cümlədən bu sahədə qanunvericiliyə 
əməl olunmasına nəzarəti həyata keçirir. Komissi-
yanın əsas fəaliyyət istiqamətlərindən biri də seksual 
qısnamadır. “ABŞ vətəndaş hüquqları haqqında qa-
nun”41unun (1964-cü il) 7-ci fəslinin, İşdə yaşa görə 
ayrıseçkilik haqqında Qanun”un (1967) və “Məh-
dud imkanlı vətəndaşların müdafiəsi haqqında Qa-
nun”un (1990) verdiyi anlayışlara görə qısnama iş 
yerində baş verən ayrıseçkilik formasıdır. 42 

ABŞ qanunvericiliyinə görə seksual qısnama 
“Şəxsin (iş axtaranın və ya işçinin) cinsi əlamət-
lərinə görə qanunsuz sıxışdırılması, həmçinin sek-
sual qısnamanı və ya arzuolunmaz seksual təklifi, 
seksual xarakterli xahişi, verbal və ya verbal olma-
yan və ya fiziki hərəkəti ehtiva edən seksual xarak-
terli davaranışdır.43

Zərərçəkən həm qadın, həm kişi ola bilər, həm-
çinin qısnayan hər iki cinsin nümayədəsi ola bilər. 
Həmçinin qısnayan zərərçəkənin bilavasitə rəhbəri, 
işəgötürənin işçisi olmayan başqa sahənin rəhbəri, 
həmkar da ola bilər. Məsələn müştəri və ya sifarişçi. 

İş yerində qısnamanın qarşısının alınması ən 
yaxşı alət hesab edilir. Bu baxımdan ABŞ-ın mü-
vafiq qurumu iş yerlərində müvafiq profilakitik iş-
lərin aparılmasına üstünlük verir. Qanunvericilik 
işçilərinin ştat sayı 15 nəfərdən az olmayan (yaşa 
görə ayrıseçkilik halı üçün 20 nəfərdən az olma-
yan) bütün iş yerlərinə şamil olunur. Qanunveri-
cilik və komissiyanın səlahiyyətləri, həmçinin ək-
səriyyət həmkarlar ittifaqlarına və işçi seçimi üzrə 
agentliklərə də aid edilir.44 Qısnama ilə bağlı ABŞ 
qanunları bütün iş şəraitlərinə, o cümlədən muzdlu 
işə, işdən çıxarmaya, vəzifə artımına, sıxışdırmaya, 
peşə hazırlığına, əmək haqqının və müavinətlərin  
verilməsinə də tətbiq olunur.45

41 https://www.eeoc.gov/statutes/title-vii-civil-rights-act-1964
42 https://www.eeoc.gov/harassment
43 https://www.eeoc.gov/sexual-harassment
44 https://www.eeoc.gov/overview
45 Yenə həmin mənbə
46 https://www.eeoc.gov/overview

ABŞ qanunvericiliyində qısnamaya görə əsas 
cavabdehlik işəgötürənin üzərinə düşür. O təyin et-
diyi rəhbər şəxslərin seksual qısnama hərəkətlərinə 
görə bilavasitə qısnayan şəxslə birlikdə məsuliyyət 
daşıyır. Əgər rəhbərin qısnama ilə bağlı hərəkətləri 
işçiyə mənfi təsir edirsə və düşmənçilik yaradırsa, 
bu halda işəgötürən məsuliyyətdən o halda azad 
edilə bilər ki, o ağılabatan həddə arzuolunmaz da-
varanışın qarşısını almağa cəhd etmişdir və (və ya) 
işçi qısnamanın qarşısının alınması üçün ona işə-
götürən tərəfindən təqdim olunan imkandan heç bir 
əsaslı səbəb olmadan istifadə etməmişdirsə. İşəgö-
türən hətta qısnama onun bilavasitə əməkdaşı tərə-
findən deyil, başqaları tərəfindən (məsələn iş yerin-
də olan müstəqil podratçı və ya müştəri tərəfindən) 
baş verən hallarda da cavabdehlik daşıyır, bir şərtlə 
ki, o bu halla bağlı əvvəlcədən məlumatlı idi və ya 
məlumatlı olmağa borclu idi.

Qısnama ilə bağlı şikayət halında komissiya eh-
timal olunan insidentin bütün hallarını, o cümlədən 
davranışın xarakterini və mahiyyətini,  nəzərdən ke-
çirir. Qısnamanın ciddiliyindən asılı olaraq hər bir hal 
üzrə müəyyənləşmə aparılır. Əgər qısnamanın sırf 
seksual xarakterli olması müəyyən edilirsə bu halda 
komissiyanın müvafiq prosedurları işə düşür.46

Məşğulluq və işə qəbul, iş yerində ayrıseçkilik, 
o cümlədən hər növ qısnamalarla bağlı Məşğulluq-
da bərabər imkanlar üzrə Komissiyaya verilən 
şikayət diqqətlə öyrənilir. Ümumiyyətlə bu komis-
siya böyük statusa və geniş səlahiyyətlərə malik-
dir. Onun rəhbəri, Komissiyanın Baş Məsləhətçisi 
ABŞ Prezidenti tərəfindən təyin olunur və Komis-
siya hər il Prezident və Konqres qarşısında hesabat 
verir. Onun fəaliyyəti 1964-cü il  “ABŞ vətəndaş 
hüquqları haqqında qanun”la tənzimlənir. Şi-

kayət komissiya tərəfindən araşdırıldıqdan sonra 
Baş Prokurora verilir və o da öz növbəsində məh-
kəmə qarşısında mülki iddia qaldırır.47 Beləliklə, 
ABŞ iş yerlərində qısnamalara qarşı, o cümlədən 
seksual qısnamaya qarşı ən effektiv qanunvericilik 
sistemi, habelə effektiv nəzarət, təhqiqat və şikayət 
mexanizmlərinə malik olan ölkələrdən biridir. Bu-
nunla belə yuxarıda qeyd olunduğu kimi dünyanın 
bir çox ölkələrində olduğu kimi ABŞ-da da seksual 
qısnamaların əksəriyyəti latent vəziyyətdə qalır.

Seksual qısnamaya qarşı effektiv mübarizə təd-
birlərinin həyata keçirildiyi ölkələrdən biri də Fin-
ladiyadır. Finladiyada 2020-ci ildə polisə seksual 
zəmində cinayətlərlə bağlı 4400 şikayət daxil olub 
ki, onun da əhəmiyyətli hissəsi seksual qısnama ilə 
bağlı olub. 2021-ci ildə belə şikayətlərin sayı 5400 
olub48. Ümumiyyətlə, Finladiyada seksual qısnama-
ya görə cəza verilməsinə 2014-cü ildən başlanıb. 
Qanuna görə seksual qısnama insana elə toxunma-
dır ki, bu halda insanın seksual özünəməxsusluğuna 
müdaxilə baş versin. Praktikada isə seksual qısna-
ma bədənə arzuolunmaz toxunma, sığallamaq və ya 
çimdikləmək kimi hərəkətlər hesab olunur. Seksual 
qısnama və seksual zorakılıq həmçinin:

•	 Seksual xarakterli şəkillər olan məlumatların 
göndərilməsi (Məsələn, internet kommuni-
kasiya texnologiyaları vasitəsi ilə).

•	 Şəxsin bədən quruluşunun təsvir olunması 
və ya şəxsiyyətinin müzakirəsi.

•	 Fiziki olaraq arzuolunmaz kontakt: Sığallama, 
barmaqlarla bədən hissələrini sıxmaq, şil-
lələmə, cinsi orqanlardan əllə yapışmaq və s.

•	 Cinsi əlaqəyə və ya cinsi kontakta girməyi 
tələb etmək.

47 https://www.eeoc.gov/statutes/title-vii-civil-rights-act-1964
48 https://poliisi.fi/seksuaalirikokset
49 https://www.oph.fi/sites/default/files/documents/Russian_Preventing%20and%20intervening%20in%20sexual%20harass-
ment%20and%20violence.pdf
50 https://ncpe.gov.mt/en/Pages/About_Us/NCPE-Remit.aspx
51 https://www.legislation.gov.au/Series/C2004A02868

•	 Seksual hərəkətlərə sövq etmək.

•	 Seksual materiallara baxmağa məcbur etmək 
və ya sekslə məşğul olmağa vadar etmək.

•	 18 yaşına çatmayanların seksual istismarı, 
16 yaşdan aşağı olanların seksual hərəkətə 
təhrik olunması.

•	 Yaşı 18-dən aşağı olanlarla ödənişlə seksual 
xidmət almaq49 və .s

Göründüyü kimi Finladiyada seksual qısnama 
və seksual zəmində zorakılıq dairəsi daha geniş 
müəyyən edilir.

Avropa İttifaqı üzvü olan Maltada seksual qıs-
nama “Əmək münasibətləri və məşğuluq haqqın-
da” və “Kişi və qadınların bərabərliyi haqqında” 
qanunlarla qadağan edilir. Həm sıxışdırma, həm də 
seksual qısnama qanunla qadağan edilməklə yanaşı 
həmçinin cinsi zəmində ayrıseçkilik hesab olunur. 
Qanunvericiliyi pozan şəxslər cinayət əməli törət-
miş hesab olunur və 2329 Avro cərimə, 6 aya qədər 
azadlıqdan məhrumetmə cəzası və ya hər ikisi birgə 
tətbiq edilməklə məsuliyyətə cəlb edilir. Əgər işə-
götürən seksual qısnamanın qarşısının alınması ilə 
bağlı öhdəliklərini yerinə yetirməmişdirsə bu zaman 
o ayrıseçkiliyə yol vermiş hesab olunur və buna görə 
məsuliyyət daşıyır. Seksual qısnamaya məruz qal-
dığını hesab edən şəxs Sənaye Tribunalına şikayət 
verə bilər. Tribunal bu halda əmək müqaviləsinin 
ləğv olunmasını və zərərçəkmişə kompensasiya 
verilməsini tələb edən qərar qəbul edə bilər. İşəgö-
türən iş yerində seksual qısnamanın qarşısını almağa 
yönələn effektiv tədbirlər görməlidir.50

Avstraliya İttifaqının “Seksual ayrıseçkilik 
haqqında”51 1984-cü il Qanununa 2011-ci ildə 

edilən əlavələrə görə seksual zəmində ayrıseçkiliyə, 
o cümlədən seksual qısnamaya qarşı mübarizə təd-
birləri və mexanizmləri genişləndirilmişdir. Qanun 
işəgötürənlərin üzərinə aşağıdakı vəzifələri qoyur:

•	 Seksual qısnamanın qarşısının alınması 
üçün müvafiq siyasətə malik olmaq (mü-
vafiq sənədlə tənzimlənməklə).

•	 Əməkdaşlara seksual qısnama ilə bağlı, o 
cümlədən seksual qısnama hallarının necə 
müəyyən edilməsinə dair təlimlər keçmək.

•	 Müvafiq daxili (müəssisədaxili) şikayət 
prosedurları hazırlamaq.

•	 Seksual qısnama halında müvafiq tədbirlər 
görməklə seksual qısnama halını aradan 
qaldırmaq.

Kanada seksual qısnamanın geniş yayıldığı 
ölkələrdən olduğu üçün bu ölkənin həm federal, 
həm də yerli qanunvericiliyində seksual qısnama-
nın qarşısının alınması ilə bağlı hissələr vardır. 
Seksual qısnamanın anlayışı, seksual qısnamanın 
qarşısının alınması, şikayət və cəza mexanizmləri 3 
qanunvericilik aktında tənzimlənir. Bunlar “İnsan 
hüquqları Haqqında” Kanada Qanunu, Əyalətlərin 
və Ərazilərin insan hüquqları Haqqında Qanunu və 
Əmək Məcəlləsidir. Seksual qısnamanın anlayışı 
hər 3 qanunda əks olunub. Yerli və federal qanun-
lara əsasən iş yerində seksual qısnamaya məruz qa-
lan istənilən şəxs bununla bağlı şikayət verə bilər. 
Qanunlarda işəgötürənin seksual qısnamanın qar-
şısının alınması ilə bağlı öhdəlikləri mövcuddur. 
Bütün əməkdaşlar müəssisənin seksual qısnama 
ilə bağlı siyasəti barədə məlumatlı olmalıdır. İn-
san hüquqları ilə bağlı federal və yerli qanunlar və 

52 https://www.unitedwecare.com/sexual-harassment-at-work/
53 https://moluch.ru/archive/339/75939/
54 http://cbd.minjust.gov.kg/act/view/ru-ru/202398

Əmək Məcəlləsində seksual qısnama cinsi əlamət-
lərə görə ayrıseçkilik hesab olunur. Əmək Məcəllə-
si seksual qısnama hallarının təqib olunması mexa-
nizmlərini özündə əks etdirir.

Kanadanın cinayət qanunvericiliyində seksual 
qısnamanın 3 səviyyəsi və bu səviyyələrə uyğun 
olaraq cinayət məsuliyyətini müəyyən edir.

Cinayət xarakterli seksual qısnamanın birinci 
səviyyəsi üzrə cinayət işi baş verdikdə təqsirkar 
10 il müddətinə azadlıqdan məhrumetmə cəzası-
na, ikinci səviyyədə 14 il və üçüncü səviyyədə isə 
maksimum 25 il azadlıqdan məhrumetmə cəzası 
müəyyən edilir. Qeyd olunmaldır ki, bu seksual 
qısnamalar zorakılıq, zorlama, hücum və s. ağır 
cinayət əməlləri ilə müşayət olunan seksual qısna-
malara aiddir.Adi hallarda seksual qısnama 6 aya 
qədər azadlıqdan məhrumetmə və ya 2000 dollar 
cərimə tətbiqi ilə nəticələnir.52

Kanadadan fərqli olaraq Almaniyada seksual 
qısnama cinayət qanunvericiliyində ayrı bir maddə 
kimi verilir və seksual qısnamaya görə 3 ilə qədər 
azadlıqdan məhrumetmə cəzası və ya cərimə tətbiq 
edilir.53

İsrail, ABŞ və Qərbi Avropa ölkələrindən fərq-
li olaraq keçmiş Sovet İttifaqı respublikaları ol-
muş ölkələrdə seksual qısnama anlayışı, seksual 
qısnama ilə bağlı məsuliyyət qanunvericiliyə yeni 
gətirilib. Qırğızıstanda 4 avqust 2008-ci ildə “Ki-
şilərə və qadınlara bərabər hüquq və bərabər 
imkanlara dövlət təminatı haqqında” qanun qü-
vvəyə minmişdir54. Həmin qanunun 21-ci maddəsi 
“Əmək sferasında gender əsaslı qısnama və gender 
ayrıseçkiliyinin qarşısının alınması” maddəsində 
göstərilir ki, “İşəgötürənin seksual qısnama zəmin-
də təklifindən imtina edən və gender ayrıseçkiliyi 
ilə bağlı şikayət verən işçiləri təqib etmək hüququ 

yoxdur. Gender stereotipləri əsasında təzyiq halın-
da, o cümlədən seksual qısnamaya görə işəgötürən 
Qırğızıstan Respublikasının qanunvericiliyinə görə 
məsuliyyət daşıyır. İşəgötürən seksual qısnamanın 
qarşısını alan tədbirlər həyata keçirməlidir”55.

Qazaxstanda da Qırğızıstanda olduğu kimi 
analoji qanun “Kişilərə və qadınlara bərabər 
hüquq və bərabər imkanlara dövlət təminatı 
haqqında”56 adlanır.

Qanunun 10.4-cü maddəsində göstərilir ki, 
“Əmək sferasında ayrıseçkiliyə məruz qaldığını he-
sab edən şəxs kişi və qadınların bərabər hüquq və bə-
rabər imkanları sahəsində fəaliyyət göstərən orqan-
lara və təşkilatlara müraciət etmək hüququ var”57

Lakin Qazaxstanın qanunvericiliyi də əmək 
sferasında ayrıseçkilik hesab olunan hallara, o 
cümlədən seksual qısnama hallarına qarşı effektiv 
əks tədbirlər mexanizmlərinə malik deyildir. Qa-
zaxıstanda qısnamaya qarşı effektiv hüquq - müda-

55 http://cbd.minjust.gov.kg/act/view/ru-ru/202398
56 https://adilet.zan.kz/rus/docs/Z090000223_#z21
57 https://adilet.zan.kz/rus/docs/Z090000223_#z21

fiə mexanizmləri yoxdur. 
Rusiya Federasiyasında analoji qanun 2003-cü il-

dən Dövlət Dumasına daxil olsa da sonradan geri qay-
tarılmışdır. Rusiya Federasiyasının Əmək Məcəlləsi 
ayrıseçkiliklə bağlı ümumi məsələləri tənzimləyir.

Beləliklə bir neçə ölkənin timsalında qısnama 
halları ilə bağlı mübarizə tədbirləri, qanunvericilik, 
qısnama halında şikayət prosedurları, şikayət mexa-
nizmlərinin, məhkəmə mexanizmlərinin nə dərəcədə 
effektiv olmasına dair qənaətə gəlmək mümkündür. 
Qeyd olunduğu kimi İsrail, ABŞ və bəzi Qərbi Avropa 
ölkələrindən fərqli olaraq keçmiş Sovet  İttifaqı res-
publikaları olmuş ölkələrdə bütövlükdə qanunverici-
likdə seksual qısnama ilə bağlı müddəalar, o cümlədən 
seksual qısnama halında şikayət prosedurları və məsu-
liyyətlə bağlı müddəalar konkret deyil, məsuliyyət və 
ya şikayət ümumi qaydada tənzimlənir. Nəticədə bu 
ölkələrdə seksual qısnama ilə bağlı məhkəmə prakti-
kası demək olar ki, yoxdur.

BEYNƏLXALQ  STANDARTLAR,  BEYNƏLXLAQ SƏNƏDLƏR

Bir çox ölkələrin milli qanunvericiliyində sek-
sual qısnama gender əsaslı zorakılıq, həmçinin cinsi 
zəmində ayrıseçkilik kimi təsbit olunur. BMT-nin Qa-
dınlara qarşı ayrı-seçkiliyin ləğv olunması üzrə Ko-
mitəsi özünün ümumi tövsiyələrinin (UNW, 2017) 
11-ci maddəsində qeyd edir ki, “Məşğulluq sahəsində 
bərəbərlik prinsipinə o hallarda xələl gəlmiş olur ki, 
qadınlar iş yerində cinsi mənsubiyyətinə görə zora-
kılığa, məsələn seksual qısnamaya məruz qalırlar. 
Seksual qısnama dedikdə danışıq və ya hərəkət şə-
kilində olan, xüsusilə arzuolunmaz seksual motivli 
davranışlar, fiziki toxunma və sataşma, seksual məna 
kəsb edən replika, pornoqrafik şəkillərin göstəriməsi, 
seksual iddialar başa düşülür. Belə davranışlar alçal-

dıcı olmaqla yanaşı həmçinin şəxsi təhlükəsizliyə və 
sağlamlığa zərər vurur. Bu hal ayrıseçkilik xarakteri 
o zaman daşıyır ki, qısnamaya məruz qalan qadında 
qısnamaya qarşı etiraz edəcəyi halda onun sıxışdırı-
lacağına dair ciddi əsaslar mövcuddur”.

Yəni iş yerində seksual qısnamaya məruz qa-
lan şəxs, qısnamaya qarşı etiraz, şikayət edəcəyi 
halda ona qarşı təqiblərin olacağını, o cümlədən iş-
dən çıxarılacağı, karyera inkişafına əngəl yaradıl-
cağını, əmək haqqı və mükafatlandırılma ilə məh-
rumiyyətlərin və s. olacağını əvvəlcədən bilirsə bu 
həm də ayrıseçkilik kimi qiymətləndirilir. 

BMT-nin “İnsan Hüquqları üzrə sahibkarlıq fəa-
liyyyətinin insan hüquqları aspektinə dair rəhbər prin-

sipləri”58 iş yerində pozulmuş insan hüquqlarını mü-
dafiə edərkən, o cümlədən seksual qısnama halında 
üç əsas elementi nəzərə almağı tövsiyə edir. Bunlar: 

Müdafiə etmək, hüquq müdafiə mexa-
nizmləri vasitəsi ilə pozuntunu aradan qaldır-
maq və qanunvericiliyə əməl etməkdir. Bu rəh-
bər prinsiplər bütün dövlətlərə, və müəssisələrə, 
transmilli şirkətlərə, bu və ya digər şəkildə ölçü-
sündən, fəaliyyət sferasından, yerləşdiyi məkan-
dan, mülkiyyət formasından və strukturundan 
asılı olmayaraq tətbiq edilir. Bu prinsiplər aşağı-
dakıları ehtiva edir:

•	 Dövlətlər tərəfindən insan hüquqları və əsas 
azadlıqlara dair öhdəliklər götürmək və bu 
öhdəliklərə əməl etmək.

•	 Xüsusi funksiyalar yerinə yetirən və cəmiy-
yətin xüsusi hissəsi olmaqla  müəssisələr in-
san hüquq və azadlıqlarına hörmət,  qanun-
vericiliyin bütün tələblərinə əməl etmək.

•	 İnsan hüquq və azadlıqlarının pozulması 

58 https://www.ohchr.org/sites/default/files/documents/publications/guidingprinciplesbusinesshr_en.pdf

hallarının aradan qaldırılması üçün effektiv 
mexanizmlər yaratmaq.

Bu müddəalara əsasən dövlət müəssisələrdə 
daxili tənzimləmə yolu ilə və mövcud qanunve-
ricilik əsasında iş yerlərində elə şərait yaratmağı 
gözləyir ki, heç kimin hüquq və azadlıqlarına xələl 
gəlməsin.

Lakin yuxarıda bir sıra ölkələrin, o cümlə-
dən Azərbaycanın seksual qısnamaların və cinsi 
zəmində digər ayrıseçkilik hallarının qarşısının 
alınmasına yönələn qanunvericiliyinə nəzər sal-
dıqda görünür ki, dövlətlər öz üzərilərinə bey-
nəlxalq öhdəliklər götürsə də, müəssisə daxilin-
də işəgötürənlər tərəfindən həmin öhdəliklərin 
yerinə yetirilməsinə effektiv nəzarət mexanizm-
ləri qura bilməyib. Həmçinin ciddi şikayət pro-
sedurlarının olmaması nəticəsində seksual qıs-
nama hallarında qısnamaya məruz qalan üçün 
yalnız bir “hüquq” tanınır ki, bu da işdən azad 
olunmaqdır.

İCTİMAİ RƏY SORĞUSUNUN VƏ DƏRİNLƏŞMİŞ 
İNTERVYULARIN NƏTİCƏLƏRİNİN TƏHLİLİ

Əhali seksual qısnama haqqında nə qədər mə-
lumatlıdır? Seksual qısnamaya məruz qalarkən  hara 
və necə şikayət etmək olar? Bütövlükdə seksual 
qısnama anlayışı haqqında təsəvvürün öyrənilməsi, 
onun səbəblərinin və əhali arasında məlumatlılıq sə-
viyyəsinin müəyyən edilməsi məqsədi ilə sosioloji 
sorğu keçirlmişdir. Respondentlər arasında keçirlən 
anket sorğuları vasitəsi ilə kəmiyyət göstəriciləri 
öyrənilmiş və əlavə olaraq hədəf qrupuna aid olan 
və müxtəlif sahələrdən olan ekspertlər arasında 
dərinləşmiş intervyular keçirilməklə keyfiyyət 
metodologiyası tətbiq edilmişdir.

Tədqiqatın coğrafi əhatəsi 
və respondentlərin seçimi

Sorğu Bakı, Sumqayıt şəhərlərini və Abşeron 
rayonunu əhatə edib. Nəzərə alınıb ki, bu inziba-
ti ərazi vahidlərində ölkə əhalisinin əhəmiyyətli 
hissəsi yaşayır və onlar  bütün regionları təmsil 
edir. Həmçinin 25 nəfər ekspertin rəyi öyrənilib. 
Respondent seçimi zamanı təsadüfü seçmənin eh-
timal ölçüyə mütənasib olan çoxpilləli klaster seçi-
mindən istifadə olunub.

Sorğunun metodoloji pasportu
Ümumi araşdırma heyəti 1 layihə meneceri, 2 

rəhbər, 6 sahə əməkdaşı və 2 yükləyici-operator-
dan ibarət olmuşdur. Toplanılan məlumatlar “Ex-
cel” bazasına yükləndikdən sonra “SPSS” (Statisti-
cal Package for the Social Sciences (Sosial Elimlər 
üzrə Statistik Proqram Paketi))  proqramı vasitəsilə 
statistik tezliklər əldə edilmişdir. Sorğuların aparıl-
masına cəlb edilən intervyuyerlər fəaliyyətə başla-
mazdan əvvəl təlimatla tanış olmuş, respondetlərin 
seçilməsi, sualların verilmə qaydası və sorğu za-
manı etik prinsiplərə əməl etmələri üzrə qısa təlimə 
cəlb edilmişlər.

Respondentlərin 
sosial-demoqrafik göstəriciləri

Cins tərkibi
Sorğuda iştirak edən respondentlərin 57, 3%-ni 

qadınlar, 42,7%-ni isə kişilər təşkil etmişdir. Möv-
zunun həssaslığı səbəbindən  qadınların bir qismi, 
xüsusilə Bakı kəndlərində yaşayanlar bu sorğuda 

iştirak etməkdən çəkinmiş və suallara cavab ver-
məkdən imtina etmişlər.

Təhsil göstəriciləri
Sorğuda iştirak edən respondentlərin 57,7%-i ali 

təhsilli, 6,7%-i texniki peşə təhsilli, 34,3%-i orta təh-
silli, yalnız 4 nəfər (1,3%-i)  təhsilsiz şəxslər olmuş-
dur. Respondentlərin əksəriyyətinin ali təhsilli olduğu-
nu nəzərə alaraq belə proqnoz vermək olar ki, onların 
hər biri seksual qısnama halları ilə birbaşa üzləşmiş 
olmasa da, təhsil səviyyələri onların bu ifadə haqqında 
anlayışlarının olma ehtimalını artırır. 

Sorğuya cəlb olunanların 57,7%-nin ali təh-
silli olması maraq doğurur. Təhlillər onu göstərir 
ki, seksual qısnama ilə bağlı sualların cavablan-
dırılmasına razılıq verənlərin çoxu yüksək təhsilə 
malik olanlardır. Nisbətən aşağı təhsil alanların bir 
çoxu isə sorğularda iştirakdan imtina edərək “men-
taliteti” əsas götürmüşdür. Əslində bu nəticə həm-
çinin ölkədə seksual qısnama halının əsasən latent 
vəziyyətdə olmasının göstəricisi kimi də qiymət-
ləndirilə bilər.

Yaş tərkibi
Rəyi öyrənilənlər arasında 25-44 yaş arasında 

olanlar 71%, 45-55 yaş arasında olanlar 20%, 16-
24 yaş arasında olanlar isə 9% təşkil etmişdir. 

Ailə vəziyyəti
Respondetlərin böyük hissəsi ailəli şəxslər 

olmuşdur. Sorğuya cəlb edilənlərin 61,3%-i ailə-
li, 22,3%-i subay, 16,4%-i isə boşanmış və ya dul 
şəxslər  olmuşdur.

Yaşayış yeri
 Sorğu Bakı, Sumqayıt şəhərləri və Abşe-

ron rayonu ərazisində həyata keçirilmişdir. Rəyi 
öyrənilənlərin 44,7%-i Bakı şəhərində, 45,3%-i 
Sumqayıt şəhərində, 10%-i isə Abşeron rayonunda 
yaşayanlar olmuşdur. 

Məşğulluq
“Özününzü hansı sosial qrupa aid edirsiz?” su-

alına cavab verənlərin göstəriciləri də təxminən  yaş 
qrupu ilə üst-üstə düşür. Belə ki, pensiyada olanlar 
1% və işsizlər 21,3% təşkil etmişdir. Qalan respon-
dentlər iqtisadiyyatın müxtəlif sektorlarında çalı-
şanlar və ya tələbələr (4%) və sosial statusuna görə 
fəhlə olanlar 6,7% təşkil etmişdir.

İş təcrübəsi (stajı)
Respondetlərə iş təcrübələri ilə bağlı verilən 

suala cavablardan görünür ki, iş stajı 1-10 il ara-
sı olanlar daha çoxdur və onlar rəyi öyrənilənlərin 
54,8%-ni təşkil edirlər. Bu da rəyi şoruşulanların 
yaş tərkibi ilə müqayisədə uyğun göstəricidir. Belə 
ki, rəyi soruşulanların 38%  25-34 yaş arası olan-
lardır və onların iş təcrübəsinin (stajının) 10 ilə qə-
dər olması məntiqlidir.

Seksual qısnama ilə bağlı sorğu
Respondentlərə verilən ilk sual onlarda seksual 

qısnama anlayışı barədə nə qədər məlumatlı olma-
larını öyrənmək məqsədi ilə verilmişdir. Respon-
detlərə verilən “Seksual qısnama haqqında məlu-

Seksual qısmana anlayışı
haqqında məlumatınız var?

Bəli, belə bir ifadə eşitmişəm

Bəli, ifadənin tərifini dəqiq bilirəm

Xeyr, amma təxmin edə bilərəm 

Xeyr, eşitməmişəm

57.0%

25.3%

8.7%

9.0%

matınız varmı?” sualına respondentlərin 57%-i bu 
barədə eşitdiklərini, 25,3%-i isə bu haqda dəqiq 
məlumatlara sahib olmaları cavabını vermişlər 
Seksual qısnama anlayışı barədə məlumatsız oldu-
ğunu bildirənlər respondentlərin təqribən 17%-ini 
təşkil etmişdir. Lakin “seksual qısnama haqqın-
da məlumatlıyam” və “bəli bu ifadənin tərifini 
bilirəm”  deyənlərə seksual qısnamanın mənasını 
izah etməklə bağlı növbəti sual verilməmişdir. Bu 
baxımdan ehtimal etmək olar ki, cavab verənlər 
içərisində seksual qısnamanı daha geniş anlamda 
başa düşənlər (məsələn seksual zorakılıq, zorlama 
və s.) də vardır. Prinsipcə bəzi ölkələrin qanunveri-
ciliyində seksual qısnama daha geniş anlayışa ma-
likdir və yalnız iş və xidmət yerlərindən tabeçilik 
qaydasında və ya digər asılılıq halında baş verən 
qısnamalarla məhdudlaşmır.

Seksual qısnama haqqında məlumatlı olanla-
rın və seksual qısnama anlayışını bilənlərin təhsil 
səviyyəsinə nəzər saldıqda görünür ki, təhsillilər 
arasında məlumatlılıq daha yüksəkdir. Bununla belə 
daha aşağı təhsili olanların da məlumatlı olması onu 
göstərir ki, bütövlükdə ölkədə bu sahədə cavabdeh 
qurumların bu istiqamətindəki fəaliyyətləri qənaət-
bəxşdır. Bununla belə növbəti suala verilən cavablar 
həmçinin seksual qısnama ilə bağlı anlayışın daha 
geniş mənada başa düşüldüyünü təsdiq edir.

Seksual qısnama anlayışı  haqqında məlumatın 
haradan əldə edilməsi ilə bağlı suala.respondentlərin 
62,3%-i “internetdən”, 36,7%-i telekanallarda və radi-
oda verilən xəbərlərdən, 21,7%-i kütləvi informasiya 
vasitələrindən, 15%-i rəfiqə, dost, tanış və s. ünsiyyət-
də olduğu şəxslərdən, 7,3%-i ədəbiyyat və məqalələr-
dən, 7%-i xüsusi təlimlərdən, 4%-i isə hüquq-mü-
hafizə orqanlarının verdiyi məlumatlardan cavabını 

vermişdir. Seksual qısnama ilə bilavasitə cinayət təqibi 
praktikasının olmaması fonunda 4% resseksual qısna-
ma dedikdə məhz seksual zorakılılıq hallarını nəzərdə 
tutduğu şübhə doğurmur.  

Respondetlərin əhəmiyyətli hissəsinin (62,3%) 
seksual qısnama ilə bağlı məlumatı internet üzərin-
dən (o cümlədən sosial şəbəkələr) almasının səbəbi 
isə seksual xarakterli istənilən məlumatın sosial şə-

insanlar bu anlayışdan xəbərdardılar?

bəkələrdə sürəkli yayılmasıdır. Sosial şəbəkələrdə 
belə məlumatların tirajlanmasının səbəbi isə bəzi 
media orqanlarının daha çox İP (aypi- Internet Pro-
tocol) ünvanlardan giriş toplamaq naminə “sensa-
siya” yaratması ilə bağlıdır. Bu baxımdan respon-
detlərin məlumatlılığı yuxarıda qeyd olunduğu 
kimi dar mənada (Gender (kişi və qadınların) bə-
rabərliyinin təminatları haqqında Qanunun 2.0.5-ci 
maddəsində verilən anlayış) deyil, daha geniş mə-
nada seksual xarakterli hərəkətlərlə bağlı olmasını 
ehtimal etmək olar. Bunu respondentlərə verilən 
sonrakı sualların cavabları da təsdiq edir. Beləliklə, 
bu qənaətə gəlmək mümkündür ki, “seksual qısna-
ma barədə məlumatlıyam” və “seksual qısnama-
nın anlayışını bilirəm” deyənlərin heç də hamısını 
doğrudan da məlumatlı hesab etmək düz deyildir. 
Yuxarıda qeyd olunduğu kimi bir çox hallarda rəyi 
soruşulanlar seksual xarakterli bütün hərəkətləri 
seksual qısnama kimi qəbul edirlər. 

Respondetlərin “cəmiyyət seksual qısnama ilə 
bağlı nə qədər məlumatlıdır” sualına cavabları da 
ilk sualdakı cavablara yaxındır. Belə ki, rəyi soru-

şulanların 70%-i belə hesab edir ki, məlumatıdır. 
21,3% hesab edir ki, cəmiyyət üzvlərinin əksəriy-
yəti məlumatsızdır. 8,7% isə bu barədə məlumatlı 
olmadığını bildirmişdir. Respondetlər əslində bu 
suala cavab verərkən özlərinin seksual qısnama ilə 
bağlı məlumatlı və ya məlumatsız olduqlarını təs-
diq etmiş olurlar. Bu baxımdan birinci suala verilən 
cavabla 3-cü suala verilən cavabların arasında fərq 
o qədər də böyük deyildir.

Ümumiyyətlə 1,2 və 3-cü suallara verilən ca-
vablardan məlum olur ki, geniş əhali kütlələri 
seksual qısnama ilə bağlı ümumi məlumata malik 
olsalar da, onunla bağlı mübarizə tədbirləri, o cüm-
lədən qanunvericilik, şikayət prosedurları, zərərin 
ödənilməsi qaydaları ilə bağlı o qədər də məlumatlı 
deyillər. Ekspertlərlə keçirilən dərinləşmiş interv-
yu zamanı əksəriyyət ekspetlərin rəyi belə olmuş-
dur ki, xarici ölkərdə, xüsusən qərb ölkələrində 
bununla bağlı sistemli maarifləndirmə və məlumat-
landırma kampaniyaları təşkil olunur. Ekspertlər-
dən biri qeyd etmişdir ki, “ Fransada bəzi kam-
paniyalar keçirilir. Bu kampaniyalar çərçivəsində 

qadınlara münasibətdə zorakılığın müxtəlif forma-
ları nəzərdən keçirilir, ümummilli “qaynar xətt” 
reklam olunur, seksual qısnama və zorakılıq qur-
banlarının Fransa qanunvericiliyinə uyğun olaraq 
müdafiə üçün necə müraciət edə biləcəkləri barədə 
informasiya, eləcə də kömək göstərən mütəxəssis 
və QHT-lərin kontakt məlumatları təqdim olunur”.

Qərb ölkələrində və postsovet ölkələrində keçi-
rilən sorğularda respondentlərin əhəmiyyətli hissəsi 

seksual qısnama halının mövcudluğunu cəmiyyətin 
əsas problemlərindən biri olduğunu qeyd edirlər. Bu 
sorğular çərçivəsində respondentlərə verilən suallar-
dan biri də “Necə düşünürsünüz, bu gün cəmiyyəti-
mizdə qadınlara qarşı seksual qısnama problemi möv-
cuddurmu?” olmuşdur. Rəyi soruşulanların 52,3%-i 
seksual qısnamanı günümüzün ciddi problemlərindən 
biri hesab etmişdir. 38% respondent isə belə proble-
min olmasını etiraf etsə də qeyd etmişdir ki, “Menta-

Sizin fikrinizcə seksual qısnama
deyəndə nə nəzərdə tutulur? 

Əgər kişi sosial şəbəkələrdə tanışlığa dair israrlı
ismarıclar yazarsa və ya istəklərini ifadə edərsə

Əgər kişi qadına toxunarsa

Əgər kişi qadına göz vurarsa

Əgər qarşı tərəf baxışlarını uzunmüddətli
çəkmirsə

Əgər kişi qadının dekoltesinə baxarsa

Əgər kişi qadından ailəli olub olmaması
haqqında yersiz sual verərsə

Əgər kişi qadına “pikant” lətifə danışarsa

Rəhbərin xanım əməkdaşla tez-tez və uzun
zaman bir yerdə zaman keçirməsi 

Rəhbərin öz işçisini görüşə dəvət etməsi

66.7% 29.0% 4.3%

63.3% 29.7% 7.0%

55.0% 37.0% 8.0%

54.0% 39.0% 7.0%

53.0% 32.7% 14.3%

43.0% 35.7% 21.3%

39.7% 39.3% 21.0%

39.3% 40.0% 20.7%

38.7% 39.7% 21.7%

Qısnamadır Qısnama hesab etmək olar Qısnama deyil

Diaqram 1.6.-1.7.

Diaqram 1.5.

Necə düşünürsünüz bu gün cəmiyyətimizdə qadınlara
qarşı seksual qısnama kimi problem mövcuddur?

Bəli, bu günümüzün ciddi problemidir

Bəli, amma bizim mentalitetdən dolayı problem
geniş yayılmış deyil. Tək - tək rast gəlinən haldır

Mahiyyəti şişirdilmiş problemdir

Hesab edirəm ki, cəmiyyətimizdə belə problem
yoxdur

Bilmirəm

Kişi

Qadın

41.4%

60.5%

46.1%

32.0%

3.1%

1.2%

3.1%

0.6%

6.3%

5.8%

litetimizdən dolayı bu problem geniş yayılmayıb, tək-
tək rast gəlinən haldır”. Əslində mentalitet amilinin 
qeyd olunması onu göstərir ki, seksual qısnama halları 
çoxdur, sadəcə onun latentliyi çox yüksək səviyyədə-
dir deyə 38% respondent bunu “tək-tək baş verən” hal 
kimi dəyərləndirir. Dərinləşmiş intervyuya cəlb edilən 
ekspertlərdən biri bildirmişdir ki, “Seksual qısnama 
halları geniş yayılıb,  iş və xidmət yerlərində, təhsil 
sferasında çox rast gəlinən haldır. Sadəcə qeydə alı-
nan hallar tək-tək olduğu üçün cəmiyyyətin əsas prob-
lemlərindən hesab edilmir. Əgər baş verən seksual 
qısnamaların 30%-dən çoxu barədə ya açıqlama, ya 
şikayətlər olsaydı mənzərə başqa cür olardı”.

Göründüyü kimi, seksual qısnama problemi 
cəmiyyətimiz üçün aktual sayılan problemlərdən 
biri kimi qəbul edilir. Problemin mövcudluğuna 
dair rəyləri, respondentlərin cinsini də nəzərə ala-
raq baxsaq, aşağıdakı vəziyyətin şahidi oluruq:

Aydın olur ki, ümumilikdə respondentlər prob-
lemin mövcud olduğunu düşünür, lakin əksər qa-
dınların seksual qısnama hallarının cəmiyyət üçün 
ciddi problem olduğunu iddia etdiyi halda, kişilərin 
əksəriyyəti bu problemə tək-tək hallarda rast gəlin-
diyini bildirir. Bu isə o deməkdir ki, bugünkü cə-
miyyətimizdə qadınların xüsusi əhəmiyyət verdiyi 
seksual qısnama probleminə kişilərin yanaşması o 
qədər də ciddi deyil. Hətta kişilərin 3,1%-i ümumi-
likdə belə bir problemin olmadığını iddia etmişdir.

Növbəti sual əslində yuxarıdakı nəticələrlə 
bağlı gəlinən qənaəti təsdiq edir. Belə ki,rəyi so-
ruşulanların əhəmiyyətli hissəsi seksual qısnama 
barədə məlumatlı olmalarını, hətta dörddə birdən 
çox respondent isə seksual qısnama anlayışını bil-
diyini qeyd etmişdi. Lakin, “Fikrinizcə, seksual qıs-
nama deyəndə nə nəzərdə tutulur?” sualına verilən 
cavablardan bəlli olur ki, heç də bütün respondent-
lər seksual qısnamanın mənasını qanunvericilikdə 
verilən anlayışdakı kimi deyil, daha geniş mənada 
anlayırlar. “Əgər kişi sosial şəbəkələrdə tanışlı-
ğa dair israrlı ismarıclar yazırsa və ya istəklərini 

ifadə edirsə” sualına cavab verən respondentlərin 
66,7%-i bunu seksual qısnama hesab edir, 29%-i“ 
qısnama halı hesab etmək olar” deyə cavab verir, 
yalnız 4,3%-i bu halı seksual qısnama hesab et-
mir. “Əgər kişi qadına toxunarsa” respondentlərin 
63,3%-i bunu seksual qısnama hesab edir, 29,7%-i 
“qısnama halı hesab etmək olar” deyə cavab verir 
və yalnız 7%-i bunu seksual qısnama hesab etmir. 
“Əgər kişi qadına göz vurarsa” 55% respondent 
bunu seksual qısnama hesab edir, 37%“qısnama 
halı hesab etmək olar” deyə cavab verir və 8% bu 
halı seksual qısnama hesab etmir. Respondentlərin 
54%-i hesab edir ki, “əgər qarşı tərəf baxışlarını 
uzun müddət çəkmirsə” o zaman bu hal seksual 
qısnamadır. 39% “qısnama halı hesab etmək olar” 
deyə cavab verir, 7% isə bu halı seksual qısnama 
hesab etmir. 53% respondent hesab edir ki, “əgər 
kişi qadının dekoltesinə baxırsa” bu hal seksual 
qısnamadır, 32,7%-in qənaətinə görə bu halı “qıs-
nama halı hesab etmək olar”, 14,3% isə bu halı 
seksual qısnama hesab etmir. 43% respondent he-
sab edir ki, “Əgər kişi qadına evli olub-olmaması 
haqqında yersiz sual verirsə” bu hal seksual qıs-
namadır. 35,7% bu hala “qısnama halı hesab et-
mək olar” deyə cavab verir. 21,3% bu halı qısnama 
hesab etmir. 39,7% respondent hesab edir ki, “əgər 
kişi qadına “pikant” lətifə danışarsa” bu seksual 
qısnamadır. 39,3% isə “qısnama halı hesab etmək 
olar” cavabını verir. 21% isə bu halı seksual qıs-
nama hesab etmir. “Rəhbərin xanım əməkdaşla 
tez-tez və uzun müddət bir yerdə zaman keçirməsi” 
39,3% respondentə görə seksual qısnamadır. 40% 
respondentə görə isə “qısnama halı hesab etmək 
olar”. 20,7% bu halı seksual qısnama hesab etmir. 
“Rəhbərin öz işçisini görüşə dəvət etməsi” 38,7% 
respondentin qənaətinə görə seksual qısnamadır. 
39,7% bu halı “qısnama halı hesab etmək olar” 
deyir.  21,7%  isə bu halı seksual qısnama hesab 
etmir.

Cəmiyyətdə formalaşan əsas qənaətə görə sek-

sual qısnama yalnız kişilərin qadınlara qarşı olan 
seksual xarakterli hərkətləridir, halbuki qanunveri-
cilikdə seksual qısnamanın qurbanı hər iki cinsin 
nümayəndəsi və ya əksinə qısnayan tərəf hər iki 
cinsin nümayədəsi ola bilər. 

Aşadığadıkı cədvəldə isə 1.6-cı diaqramdakı su-
allara cavab verənlərin cinslər üzrə nisbəti göstərilir. 
Göründüyü kimi qadınların münasibəti və mövqeyi 
kişilərə nisbətən fərqlidir və bu fərqliliyin əsas səbə-
bi də cəmiyyətdə seksual qısnamanın məhz qadınlara 
qarşı baş verən akt olması qənaəti ilə bağlıdır.

Təhlil, o cümlədən sorğunun nəticələri göstə-
rir ki, əhalinin seksual qısnamaya məruz qalma 
halında nə edilməli olması, şikayət prosedurları 
ilə bağlı geniş maarifləndirməyə ehtiyacı vardır. 
Respondentlərə verilən “Fikrinizcə, seksual qısna-
ma barədə təbliğat və məlumatlandırma işləri apa-
rılmalıdırmı?” sualına respondentlərin əksəriyyə-

ti bu və ya digər şəkildə müsbət cavab vermişdir. 
Rəyi soruşulanların 55%-i “bəli” cavabı vermişdir. 
Onların qənaətinə görə bu təbliğat və məlumatlan-
dırma işləri təhsil müəssisələrində aparılmalıdır. 
42,3% “bəli” cavabı verməklə təbliğat və məlu-
matlandırma işinin ailədə, uşaqlara tərbiyə zamanı 
aparılmalı olduğunu bildirir. Amma qeyd edək ki, 
əgər valideynlərin özləri seksual qısnama ilə bağlı 
məlumatlı olmadıqları halda bunu necə edəcəkləri 
açıq qalır. 41,3% respondent hesab edir ki, təbliğat 
və məlumatlandırma kütləvi informasiya vasitələ-
rində, o cümlədən xəbər portallarında və tele-radio 
verlişlərində aparılmalıdır.

26,7% respondent məlumatlandırma işinin işə 
qəbul zamanı aparılmalı olması qənaətindədir. Yal-
nız 1,3% respondent hesab edir ki, buna ehtiyac yox-
dur, çünki təbliğat və məlumatlandırma ajiotaj yara-
da bilər. Respondentlərin bu və ya digər vasitələrlə 
təbliğat və məlumatlandırma işlərinin aparılmasına 
münasibəti müsbətdir. Dərinləşmiş intervyuya cəlb 
edilmiş ekspertlərin təbliğat, maarifləndirmə və mə-
lumatlandırma istiqamətində fikirləri demək olar ki, 
respondentlərlə üst-üstə düşür.

Bəzi ekspertlər “seksual qısnama və ya təcavüz 
hallarının yarada biləcəyi fəsadlar barədə xüsusi 
videoçarxlar hazırlanmalı olduğunu”, digərləri 
“seksual qısnamaya yol vermiş şəxsləri cəzalan-
dırmaqla yanaşı, onlarla profilaktik söhbətlər də 
aparılmalıdır ki, bu kimi əməllərə təkrar yol ver-
məsinlər” təklifini irəli sürmuşlər.

Ekspertlərin əhəmiyyətli hissəsi hesab edir ki, 
“sosial media üzərində daha çox maarifləndirmə 
işləri aparılmalıdır”. Bir qisim ekspert hesab edir 
ki, “seksual qısnama ilə bağlı məlumatlandırma, 
maarifləndirmə işləri həmçinin iş yerlərində olma-
lıdır”. Nəzərə alsaq ki, seksual qısnama əsasən iş 
və xidmət yerlərinə aid edilir və Azərbaycan Res-
publikasının qanunvericiliyində də seksual qısna-
ma anlayışı iş və xidmət yerlərində baş verən sek-
sual xarakterli təhriklərə aid edilir, bu baxımdan Diaqram 1.8.

Sizin fikrinizcə seksual
qısnama haqqında təbliğat
və məlumatlandırılma işləri
aparılmalıdır? 

Bəli, əsasən təhsil ocaqlarında

Bəli, ailədə uşaqlara tərbiyə verərkən

Bəli, KİV - xəbər portalları və verilişlərdə

Bəli, mütləq işə qəbul edərkən

55.0%

42.3%

41.3%

26.7%

Xeyr, böyük ajiotaja səbəb yoxdur

Bilmirəm

1.3%

4.3%

ekspertlərin bu təklifi xüsusi əhəmiyyət kəsb edir.
 Beləliklə həm respondentlər, həm dərinləşmiş 

intervyuya cəlb olunan ekspetlər mövzu üzrə maa-
rifləndirmə işlərinin vacibliyinin lehinədirlər. Bu o 
deməkdir ki, problemin mövcudluğunu ciddi qəbul 
edən respondentlər də, ekspertlər də əslində vəziy-
yətin bu cür davam etməsindən narahatdırlar. 

“Gender (kişi və qadınların) bərabərliyinin tə-
minatları haqqında” Qanunun 2.0.5-ci maddəsində 
seksual qısnamaya verilən anlayışa görə “seksual 
qısnama - əmək və ya xidmət münasibətlərində 
olan şəxsi alçaldan və təhqir edən, başqa cinsə və 
ya seksual yönümə mənsubiyyətdən irəli gələn və 
fiziki hərəkətlərdə (toxunma, əllə vurma), ədəbsiz 
sözlərdə, jestlərdə, hədələrdə, ləkələyici təkliflərdə 
və ya dəvətlərdə təzahür edən əxlaqsız davranış”-

dır. Respondentlərə verilən “Sizcə, insanlar seksu-
al qısnamaya harada daha çox məruz qalırlar?” 
sualına verilən cavablarda isə seksual qısnamanın 
baş verdiyi yerlərin dairəsi daha genişdir. Bunun 
səbəblərindən biri əhalinin seksual qısnama ilə 
bağlı Azərbaycan qanunvericiliyində verilən an-
layışdan məlumatsız olmasıdır (halbuki əvvəlki 
suallarda rəyi soruşulanların 25%-i seksual qısna-
ma anlayışını bildiyini bildirmişdi). Digər tərəfdən 
isə seksual qısnama anlayışına hazırda daha geniş 
yanaşmalar mövcuddur və  seksual qısnama bəzi 
ölkələrin qanunvericiliyində yalnız iş yerində baş 
verən hal kimi deyil, daha geniş sferada baş verən 
seksual xarakterli müxtəlif hərəkətlərin məcmusu 
kimi qəbul olunur. Respondetlərdən 65,3%-i hesab 
edir ki, seksual qısnama əsasən internet üzərindən 
baş verir (o cümlədən sosial şəbəkələr), 28%-i isə 
hesab edir ki, internet üzərindən seksual qısnama 
nadir hallarda baş verir. 5,7% spondent isə ümu-
miyyətlə internet üzərində seksual qısnama halı-
nın olmadığını bildirmişdir. 59% respondent isə 
seksual qısnamanın ictimai nəqliyyatda, 58,3% 
küçədə, 40% taksidə, 39,3% iş yerində, 26,3% isə 
cəzaçəkmə müəssisələrində baş verdiyini bildir-
mişdir. Respondentlər müvafiq olaraq seksual qıs-
namanın 35% ictimai nəqliyyatda, 37,3% küçədə, 
57% taksidə, 58% iş yerində, 40% isə cəzaçəkmə 
müəssisələrində nadir hallarda baş verdiyini bildir-
mişdir. 5% respondent ictimai nəqliyyatda, 3,3% 
küçədə, 2% taksidə, 1,7% iş yerində, 32,7% isə cə-
zaçəkmə müəssisələrində seksual qısnamaya mə-
ruz qalınmadığını bildirmişdir.

Bu cavablar yuxarıdakı nəticələrə əsasən gə-
linən qənaətləri bir daha təsdiq edir. Əhali seksual 
qısnama haqqında çox eşitsə də, onun mahiyyəti və 
anlayışı haqqında geniş məlumata malik deyil. Də-
rinləşmiş intervyulara cəlb olunan ekspertlərin 
rəyinə görə də əhali arasında seksual qısnama ilə 
bağlı müfəssəl məlumat və bilgilər yoxdur. Eks-
pertlər hesab edir ki, qanunvericiliklə bağlı daha 

geniş məlumatlandırma işləri həyata keçirilməlidir 
və bu iş həm iş yerlərində, həm təhsil müəssisələ-
rində, həm də mediada ardıcıl olaraq aparılmalıdır.

Respondentlərə verilən “Seksual qısnama halı 
ilə üzləşmisinizmi?” sualına verilən cavablar ma-
raq doğurur. Biz xarici ölkələrdə keçirilən ictimai 
rəy sorğularının da nəticələrinə nəzər saldıqda gö-
rürürk ki, etiraf göstəriciləri xeyli aşağıdır. Azər-
baycan da istisna olmamışdır. “Özümlə bağlı belə 
hal olmayıb, amma tanışıma qarşı belə hal olub” 
deyənlərin bir qisminin bu cavabını əslində “Mə-
nimlə bağlı belə hal olub, amma bu barədə danı-
şa bilmərik” kimi də qəbul etmək olar. Cəmi 15% 
respondent etiraf etmişdir ki, o bilavasitə özü sek-
sual qısnama ilə üzləşib. Cavab verməkdən imtina 
edənlər 20,3%, “Mən yox rəfiqəm (dostum, tanı-
şım) üzləşib” deyənlər 31%, 36,3% isə ümumiy-
yətlə bu halla üzləşmədiyini və belə hal barədə 
eşitmədiyini bildirmişdir. Beləliklə digər formada 
(özü və ya yaxınlarından biri) seksual qısnamaya 
məruz qaldığını qeyd edənlər sorğuya cəlb olunan-
ların 46%-ini təşkil etmişdir.

“Seksual qısnama halı ilə üzləşmisinizmi?” 
sualına cavab verməkdən imtina edənlərin 48%-
i kişilərdir. Bu bir daha göstərir ki, bu cür hallar 
haqqında susmağa üstünlük verən kateqoriyaya tək 
qadınlar deyil, hətta kişilər də daxildir. Etiraf edən-
lərin 86,9% qadınlar, 11,1%-i isə kişilər olmuşdur. 
Qısnama halları ilə üzləşən respondentlərin ümumi 
nisbətinə gender nöqteyi-nəzərdən baxdıqda çox-
luğun qadınlardan ibarət olduğunu görürük.

Özüm şəxsən qısnama halları ilə üzləşmişəm 
deyən respondentlərin yaş üzrə bölgüsü isə aşağı-
dakı kimi olmuşdur: 

55 və daha yuxarı yaşda olanlar sırasından sek-
sual qısnamaya məruz qalmalarını etiraf edənlər 
olmamışdır. 45-54 yaş arasında etiraf 2,2%, 35-44 
yaş arasında etiraf 37,8%, 25-34 yaş arasında etiraf 
48,9%, 18-24 yaş arasında etiraf 11,1% olmuşdur. 
16-18 yaş olan respondentlər arasında seksual qıs-
namaya məruz qalmalarını etiraf edən olmamışdır.

Dərinləşmiş intervyuya cəlb edilən ekspertlər-
dən bir neçəsi qeyd etmişdir ki, cəmiyyətdə seksu-
al qısnama ilə bağlı formalaşan məlumata əsasən 

“Özüm şəxsən qısnama halları ilə üzləşmişəm”
deyən respondentlərin cins və yaş üzrə bölgüsü

Kişi
Qadın

0.0%
11.1%

48.9%

37.8%

2.2%

18-24
yaş

16-18
yaş

35-44
yaş

25-34
yaş

45-54
yaş

0.0%

55+ yaş

11.1%

88.9%

Diaqram 1.11.-1.12.

Sizcə xanımlar seksual
qısnamaya harada daha çox
məruz qalırlar?

İnternet üzərində

İctimai nəqliyyatda

Küçədə

Təksidə

65.3% 28.0% 5.7%

59.0% 35.0% 5.0%

58.3% 37.3%

40.0% 57.0%

39.3% 58.0%

26.3 32.7%

İş yerində

Cəzaçəkmə müəssisələrində

Daha çox
Nadir hallarda

Məruz qalmırlar

40.0%

Diaqram 1.9.

qısnama yalnız qadınlara münasibətdə baş verən 
pozuntu və ayrıseçkilik halıdır. 

Ekspertlər maarifləndirmə işinin daha da ge-
nişləndirilməsinin vacib olmasını vurğulamış, 
həmçinin qeyd etmişlər ki, maarifləndirmə yalnız 
məlumatlılığın artması deyil, həm də profilaktik 
əhəmiyyətə malikdir. Belə ki, cəmiyyət seksual 
qısnama ilə bağlı daha çox məlumatlı olduqca ona 
qarşı mübarizə də daha effektiv ola bilər.

1.9 diaqramında respondentlərə Sizcə, insan-
lar seksual qısnamaya harada daha çox məruz qa-
lırlar? sualı verilmişdi. “Seksual qısnama halı ilə 
harada üzləşmisiniz?” sualına verilən cavablar bir 
qədər fərqli olmudur ki, bu da təbiidir. Respondent-
lər özlərinə aid suallarda bir qədər daha az səmimi 
olurlar və ya sorğu anonim olsa belə etiraf etmək 
istəmirlər. Seksual qısnamaya məruz qaldığını eti-
raf edənlərin 53,8%-i ictimai nəqliyyatda, 48,5%-i 
küçədə, 31,5%-i iş yerində, 24,6%-i sosial şəbəkə-
də, 22,3%-i isə taksidə baş verdiyini bildirmişdir.

Bu nəticələrə baxdıqda bir daha əhalinin sek-

sual qısnamanın Azərbaycan qanunvericiliyində 
verilən anlayışı barədə tam məlumatlı olmadığını 
görmək olar. Dərinləşmiş intervyulara cəlb edilən 
ekspertlərdən bir neçəsi də bununla bağlı qeyd et-
mişlər ki, seksual qısnama ilə bağlı maarifləndirici 
tədbirlər genişlənməlidir. Ekspertlərdən bir neçəsi 
isə “Əhalini maarifləndirmək üçün xüsusi mərkəz-
lər yaradılsa, yəqin ki, arzuolunan nəticəni əldə et-
mək olar” kimi fikirlər irəli sürmüşlər. 

Bir sıra ölkələrdə keçirilən sorğularda seksual 
qısnamaya məruz qalanların xeyli hissəsi qısnama-
ya məruz qalarkən şikayət etməsə və baş verənlərlə 
bağlı heç kəsə məlumat verməsə də özləri qısna-
maya cəhd edənlərin cavabını bu və ya digər şəkil-
də verdiklərini bildirmişlər. Bu sorğu çərçivəsində 
rəyi soruşulanların da bir qısmı oxşar cavablar ver-
mişdir. Bu halla siz (rəfiqə və ya dostunuz) necə 
mübarizə aparmısınız?) sualına 55,4% respondent 
“Özüm (özü) şəxsən adama “yerini göstərib”, 
“cavabını vermişəm (verib)”” cavabını verib. 30% 
respondent “Məsafəni qorumağa çalışmışam (çalı-
şıb)”, 15,4% respondent “Hüquq-mühafizə orqan-
larına şikayət etmişəm (edib)”, 13,8%. “Ailə üzv-
lərimə (üzvlərinə) xəbər vermişəm (verib)”, 13,8% 

“Reaksiya verməmişəm (verməyib)”, 13,1% “Hə-
min yeri tərk etmişəm (edib)” cavabını vermişdir.

Seksual qısnamaya məruz qalanların böyük 
əksəriyyəti bu hal yaşandıqda qarşı tərəfə şəxsən 
özləri cavab verərək reaksiya göstərdiklərini, 
yaxud da məsafə saxladıqlarını qeyd etmişdir. Sta-
tistikaya baxsaq, görə bilərik ki, ailə üzvlərinə xə-
bər verənlərin sayı azlıq təşkil edir. Bu ondan xəbər 
verir ki, qadınlar ailə daxilində bu məsələləri dilə 
gətirməkdən ya çəkinir, ya da ehtiyat edirlər.

“Seksual qısnamaya məruz qalarkən gördü-
yünüz tədbirin (verdiyiniz reaksiyanın) nəticəsi 
olubmu?” sualına verilən cavablardan görünür ki, 
qısnamaya qarşı əks tədbirlər çox hallarda müsbət 
nəticə verir.

 Baxmayaraq ki, seksual qısnamaya məruz 
qalanların əksəriyyəti mübarizə üsulu olaraq qarşı 
tərəfə yerində cavab verməyi üstün tutub, onlardan 
sadəcə 72%-i müsbət nəticə aldığını qeyd etmişdir. 
Müqayisə üçün deyə bilərik ki, hüquq-mühafizə 
orqanlarına müraciət edənlərin sayı az olsa da, 90% 
müsbət nəticə əldə edilmişdir. Bu da onu göstərir 
ki, hüquq-mühafizə orqanlarının bu sahədə gör-
düyü tədbirlər daha effektivdir. “Nəticə olmayıb” 

Seksual qısnamaya məruz qalarkən gördüyünüz
tədbirin (verdiyiniz reaksiyanın) nəticəsi olubmu? 

Bəli, nəticə dərhal
öz təsirini göstərdi

Qısnayan tərəfə
təsir qismən oldu

Xeyr,
nəticə olmadı

9.0%36.0%83.0%

Diaqram 1.15.

Siz/rəfiqə dostunuz qısnama
halı ilə harada üzləşmisiniz?

İctimai nəqliyyatda (avtobus, metro)

Küçədə

İş yerində

Sosial şəbəkədə

53.8%

48.5%

31.5%

24.6%

Taksidə

22.3%

Diaqram 1.13.

Bu halla necə mübarizə aparmısınız?
Rəfiqə, dostunuz necə aparıb? 

Özüm (özü) şəxsən adama “yerini göstərib”,
“cavabını vermişəm (verib)”

Məsafəni qorumağa çalışmışam (çalışıb)

Hüquq-mühafizə orqanlarına şikayət etmişəm
(edib)

Ailə üzvlərimə (üzvlərinə) xəbər vermişəm (verib)

Reaksiya verməmişəm (verməyib)

55.4%

30.0%

15.4%

13.8%

13.8%

Həmin yeri tərk etmişəm (edib) 13.1%

Diaqram 1.14.

deyənlər az olsa da, qarşı tərəfə göstərilən reaksi-
yanın qismən təsirli olduğunu qeyd edənlər  kifayət 
qədərdir. Bu o deməkdir ki, bu hallarla mübarizə 
üçün daha effektiv addımlar atılmalıdır.Aşağıdakı 
cədvəldə müraciət etdikdən sonra müsbət nəticənin 
əldə olunması ilə bağlı statistika əks olunmuşdur:

Azərbaycan Respublikasının qanunvericili-
yində “seksual qısnama” və “seksual təcavüz” 
anlayışları fərqlidir. Seksual təcavüz Cinayət Mə-
cəlləsində ağır və xüsusilə ağır cinayətlər kateqo-
riyasına aiddir. Bununla belə, respondentlərə özü-
nün və ya tanıdıqları yaxınlarının seksual təcavüzə 

məruz qalıb-qalmaması ilə bağlı sual verilmiş-
dir.  “Özünüz və ya hər hansı bir yaxınınız cinsi 
təcavüzə məruz qalmısınızmı?” sualına cavablar-
dan aydın olur ki, respondentlərin  əksəriyyəti bu 
sualdan yayınır, özünün belə təcavüzə məruz qal-
madığını bildirir. 84,7% respondent “Xeyir,belə 
halla üzləşməmişəm”, 12,7% “Xeyir, amma şahidi 
olmuşam”cavabını vermişdir. “Şahidi olmuşam” 
deyərkən respondentlər belə hadisənin baş vermə-
si haqda məlumatlı olduqlarını nəzərdə tutmuşdur. 
Yalnız 2,7% respondent özünün və ya yaxınlarının 
belə təcavüzə məruz qaldığını bildirmişdir.

Məlumdur ki, təcavüzə məruz qalma özlüyündə 
travma xarakterli haldır. Cinsi təcavüz ağır bir cinayət 
sayılsa da, bu halla üzləşən insanların bir qismi bunu 
gizlədirlər. Bunun səbəbləri içərisində mental amillər, 
o cümlədən “rüsvay olmamaq” amili  də vardır. 

Respondentlərə “Necə düşünürsünüz, seksual 
qısnamaya məruz qalan qadınlar kimə və ya hara-

ya müraciət etməlidir?”sualı verilmişdir. Respon-
dentlərin 69%-i “Hüquq-mühafizə orqanlarına”, 
28%-i “Ailə üzvlərinə”, 23%-i“ Özün yerində 
cavab verməlisən”, 10,7%-i “Mədəni  şəkildə mə-
safəni qorumağa çalışmalısan”, 6,7%-i “Rəfiqəmə, 
dostuma”, 4,7%-i “Reaksiya vermək lazım deyil”-
kimi münasibət bildirmişlər.

Respondentlərin böyük bir qisminin seksual qıs-
namaya məruz qalanların hüquq-mühafizə orqanlarına 
müraciət etməli olduğunu bildirməsi yuxarıda da qeyd 
etdiyimiz kimi onu göstərir ki, onlar hüquq-mühafizə 
orqanlarının  fəaliyyətinə güvənir və bu kimi hallarda 
polis orqanlarının görəcəyi adekvat tədbirlərin daha 
təsirli olduğunu düşünürlər. 

Diqqət yetirsək, görərik ki, respondentlərin bö-
yük əksəriyyəti bu cür hallar baş verdikdə hər hansı 
bir şəkildə buna reaksiya verməyin, yaxud kiməsə 
müraciət etməyin vacibliyini qeyd etmişdirlər. 
Respondentlərin fikrinə görə, seksual qısnama halı 

Necə düşünürsünüz seksual qısnamaya məruz qalan
xanımlar kimə/hara müraciət etməlidir? 

Hüquq-mühafizə orqanlarına

Ailə üzvlərinə 

Heç kimə, belə vəziyyətdə cavabı özün və yerində
verməlisən

Heç kəsə, belə vəziyyətdə delikat bir formada
məsafəni qorumağa çalışmaq lazımdır

Rəfiqə/dosta

69.0%

28.0%

23.0%

10.7%

6.7%

Reaksiya vermək gərək deyil 4.7%

Diaqram 1.17.

Seksual qısnamaya məruz qalarkən görülən
tədbirdən müsbət nəticə alanların göstəricisi

Hüquq-mühafizə orqanlarına şikayət edən

Ailə üzvlərinə xəbər verən

Özü yerində tədbir görən

Delikat bir formada məsafəni qorumağa çalışan

Həmin yeri tərk edən

90.0%

77.8%

72.2%

48.7%

41.2%

Reaksiya verməyən 27.8%

Diaqram 1.15.2.

Siz özünüz və ya yaxın rəfiqə/dostunuz
cinsi təcavüzə məruz qalmısınız?

Xeyr, belə bir halla üzləşməmişəm

Xeyr, amma şahidi olmuşam

Bəli, özüm və ya yaxınlarım

84.7%

12.7%

2.7%

Diaqram 1.16.

ilə üzləşən insanlar reaksiya verməyib bunu gizlət-
diyi halda bu cür hadisələrin təkrarlanması, kütləvi 
hal alması üçün zəmin yaranır. 

Histoqramdan da aydın olur ki, insanlar bu 
məsələlərdə hüquq-mühafizə orqanlarına daha çox 
etibar edir və zorakılıq cəhdlərinə görə qarşı tərəfin 
cəzalandırılmasını istəyir. Aydın olan odur ki, cə-
miyyətimiz bu cür problemlərlə üzləşməmək üçün 
profilaktik tədbirlərin görülməsinə üstünlük ver-
məkdənsə, “post-faktum” və operativ tədbirlərin 
görülməsinə üstünlük verirlər.

Dərinləşmiş intervyulara cəlb edilən ekspert-
lərin əksəriyyəti seksual qısnama halında bunun 
iş yerində və ya digər seksual qısnama baş verən 
yerdə qarşısının alınmasının mümkün olmaması 
halında hüquq-mühafizə orqanlarına müraciət edil-
məli olduğunu bildirmişlər. Ekspertlərin bir qismi 

qeyd etmişdir ki, “Hüquq-mühafizə orqanları bu 
cür hallarla rastlaşanları polisə müraciət etməyə 
təşviq etməlidir”. Lakin ekspertlər hüquq-müha-
fizə orqanlarının belə halları effektiv araşdıracağı-
na şübhə ilə yanaşdıqlarını qeyd etmişlər.

“Sizcə, seksual qısnama hallarının səbəblə-
ri hansılardır?” sualına 44,7% “İnsanların mü-
vafiq təlim, tərbiyəni almaması, cahillik”, 37,7% 
“Qısnamaya məruz qalanın səsini çıxarmaması”, 
37,7% “Qadınların özünü müdafiə edə bilməməsi”, 
33,7% “Qadınlar özləri bu hala şərait yaradır”. 
30,3% “Qısnamaya məruz qalanın asılı vəziyyət-
də olması” kimi səbəb göstərmişdir. “İş yerlərində 
qeyri-peşəkarlıq” cavabını verənlər 12,3%, cavab 
verməyə çətinlik çəkənlər isə 6,7%  təşkil etmişdir.

Sorğuda iştirak edənlərin böyük bir hissəsi 
insanların seksual qısnama halına məruz qaldıqda 

susmasının əleyhinə olduğu kimi, bunu həm də sek-
sual qısnamanın əsas səbəblərindən biri kimi görür-
lər. Onlar düşünürlər ki, seksual qısnama problemi-
nin kökündə insanların bu kimi hallarla üzləşdikdə 
bunu işıqlandırmaması, necə mübarizə aparacağını 
bilməməsi və səssizliyi dayanır. Adətən iş yerlərin-
də rəhbərlərdən asılı qalan, yaxud işini itirməkdən 
qorxan şəxslər bu kimi hallar yaşandıqda ya heç bir 
reaksiya verə bilmir, ya da işinin xatirinə dözməli, 
göz yummalı olur ki, zamanla bunun ağır fəsadla-
rının ortaya çıxmasının şahidi olmaq mümkündür.

Respondentlərin əksəriyyəti seksual qısnama 
hallarında qadınları əsasən zərərçəkən kimi qəbul 
etsə də, bir hissəsi düşünür ki, buna şərait yaradan 
məhz qadınların özləridir. Maraqlı olan odur ki, 
bunu iddia edənlərin təxminən 60%-i qadınlardır. 

Dərinləşmiş intervyuya cəlb edilən ekspertlə-
rin bir qisminin fikirlərinə görə səbəblər sırasında 
“mədəni səviyyənin aşağı olması”, “cəzasızlıq”, 
“mental səbəblərdən seksual qısnama hallarının 
əksəriyyət hallarda gizli (latent) qalması”, “iş ye-
rini itirmək təhlükəsi”, “ailə tərəfindən düzgün  an-

laşılmayacağı səbəbindən baş vermiş seksual qıs-
nama halına susmaq” və s. səbəblər göstərilmişdir.

“Sizcə, cəmiyyətimizdə seksual qısnamaya 
daha çox kimlər məruz qalır? sualına respondent-
lərdən 76,1%-i “Gənc qızlar” , 73,1%-i “Qadın-
lar”, 1,7%-i isə “Cavab verməkdə çətinlik çə-
kirəm” cavabını vermişdir. Göründüyü kimi bu 
cavablarda da respondentlərin əksəriyyəti  daha 
çox qadınların və gənc qızların bu problemlə üz-
ləşdiyini iddia edirlər. Bu onu deməyə əsas verir 
ki, seksual qısnama mövzusunda maarifləndirmə 
və dəstək xarakterli proqramlar daha çox təhsil 
müəssisələrində, iş yerlərində qadınlar üçün həyata 
keçirilməlidir ki, onlar bu cür hallarla üzləşdikdə 
necə reaksiya verməli, necə davranmalı və kimə, 
haraya müraciət etməli olduqlarını bilsinlər.  

Dərinləşmiş intervyular cəlb olunan ekspertlə-
rin yanaşması isə bir qədər fərqli olmuşdur. Onla-
rın əksəriyyətinin qənaətinə görə qadınlarla yanaşı, 
kişilər də iş və xidmət yerlərində seksual qısnama 
halları ilə rastlaşır. Lakin kişilər heç bir halda bu-
nunla bağlı açıqlama vermir və bu hal haqqında   

Diaqram 1.19.

Sizcə, cəmiyyətimizdə seksual qısnamaya
daha çox kimlər məruz qalır?

Gənc qızlar

Qadınlar

Gənc oğlanlar

Cavab verməkdə çətinlik çəkirəm

73.1%

76.1%

1.4%

1.7%

Diaqram 1.18.

Sizcə seksual qısnama hallarının
səbəbləri hansıdır? 

İnsanların müvafiq təlimat və tərbiyəni
almaması, cahillik

Qısnamaya məruz qalanın “səsini çıxarmaması”

Qadınların özünü müdafiə edə bilməməsi

Qadınların özlərinin buna şərait yaratması
(məsələn geyim tərzi ilə)

Qısnamaya məruz qalanın asılı vəziyyətdə
olması (məsələn iş yerində)

44.7%

37.7%

37.7%

33.7%

30.3%

İş yerlərinin qeyri-peşəkarlığı 12.3%

Cavab verməyə çətinlik çəkirəm 6.3%

yalnız yaxınlarına və dostlarına danışmaqla ki-
fayətlənirlər. Bununla belə ekspertlərin fikirlərinə 
görə qadınların kişiləri seksual zəmində qısnaması 
geniş yayılmayıb və açıq şəkildə olmur. Bəzən ki-
şilər iş və ya xidmət yerində təqib olunmalarının 
səbəbinin əks cinsin seksual istəyinin təmin olun-
mamasında görür.

Respondentlərdən seksual qısnamaya məruz qa-
lanların əksəriyyət hallarda susmasının səbəblərinə 
dair sual verilmişdir. “Sizcə, seksual qısnamaya mə-
ruz qalıb, bu haqda danışmamağı üstün tutan insanlar 

niyə belə edir?” sualına 53% “Sonradan qınanmaqdan 
və günahladırılmaqdan qorxurlar”, 46% “Qorxurlar 
ki, onlara inanmayacaqlar” cavabını vermişdir. Də-
rinləşmiş intervyuya cəlb edilən ekspertlərin əksəriy-
yəti də susma səbəbi kimi qınanmaq, sonda günahkar 
çıxarılacağından çəkinmələri ilə bağlı olmasını, seksu-
al qısnama əsasən iki nəfər arasında baş verdiyi üçün 
sübut etməyin mümkün olmamasını səbəb gətirmişlər. 
Bu səbəbdən qısnamaya məruz qalanlar müraciət etdi-
yi orqanı və ya şəxsləri inandıra bilməyəcəklərindən 
çəkinirlər.

31% respondent hesab edir ki,  qısnamaya 
məruz qalanlar “Ailə üzvlərinin qadağalarının 
artacağından qorxurlar”. Ekspertlər də hesab 
edir ki, qısnamaya məruz qalan qadındırsa (qız-
dırsa) o bu barədə ailəsinə xəbər versə, və ya ona 
qarşı qısnamanı digər şəkildə ictimailəşdirsə, o 
zaman ailəsi tərəfindən ona məhdudiyyətlər qo-
yulacaq (məsələn, tələb olunacaq ki, işdən çıx). 
Bu baxımdan həm respondentlərin, həm də eks-
pertlərin bu fikirləri kifayət qədər əsaslıdır və 
praktikada belə hallar çoxdur.

“Gender (kişi və qadınların) bərabərliyinin 
təminatları haqqında” Qanunun 12, Əmək Mə-
cəlləsinin 69.3-cü maddəsinə əsasən seksual qıs-
namaya məruz qalan şəxs işdən çıxmaq haqqında 
ərizədə göstərildiyi gün işdən xaric olunmalıdır. 
İş yerində seksual qısnamaya məruz qalanların 

əksəriyyəti məhz belə edir. Bu baxımdan bir çox 
qurbanlar susmaqla baş verən halı gizli saxlayır 
və ümid edir ki, bu hal təkrar olunmayacaqdır. 
Rəyi soruşulan respondentlərin 30%-i həmçinin 
qısnamaya məruz qalanların susmadığı halda 
“İş yerlərini itirəcəklərindən qorxmasını” sus-
ma səbəbi kimi göstərir. Şikayətin, susmamağın 
nəticə verəcəyinə ümid etməyənlər də əsasən 
susmağa və ya sakitcə işdən getməyə üstünlük 
verirlər. Respondentlərin 24%-i həmçinin səbəb 
kimi “Danışmağın təsiri olmayacaqdır” cavabı-
nı qeyd etmişlər.

Ekspertlər də öz intervyularındə qeyd etmiş-
dir ki, seksual qısnamaya məruz qalanlar şikayət 
halında nəticə əldə edəcəklərinə və ya onlara dəy-
miş mənəvi zərərə görə kompensasiya alacaqları-
na ümid etmirlər. 15,7% respondent hesab edir ki, 

Seksual qısnamaya məruz qalıb, bu haqda danışmamağı 
üstün tutan insanlar sizcə niyə belə edir? 

Sonradan qınanma, günahlandırılmaqdan
qorxurlar

Qorxurlar ki, onlara inanmayacaqlar

Hörmətdən/nüfuzdan düşəcəklərindən əmidirlər

Ailə üzvlərinin qadağalarının artacağından
qorxurlar

İş yerini itirəcəyindən çəkinirlər

53.0%

46.0%

40.0%

31.0%

30.0%

Danışmağın təsirinin olayacağından əmindirlər 24.0%

Bu problemin öhdəsindən özlərinin gələcəyindən
əmindirlər 15.7%

Zamanla hər şeyin düzələcəyini düşünürlər 6.0%

Cavab verməyə çətinlik çəkirəm 3.7%

Diaqram 1.20.

Necə düşünürsünüz seksual qısnamaya məruz qalan
xanımlar kimə/hara müraciət etməlidir? 

Hüquq-mühafizə orqanlarına müraciət et

Ailə üzvlərinə xəbər et 

Özün özünü qoru, cavab ver!

Heç kəsə demə, belə vəziyyətdə delikat bir
formada məsafəni qorumağa çalış!

Rəfiqə/dostlarınla paylaş, məsləhət al

60.7%

37.7%

32.3%

10.7%

5.3%

Reaksiya vermək gərək deyil, qarşı tərəf soyuq
olduğunu görüb zamanla münasibətini dəyişəcək 4.0%

Cavab verməkdə çətinlik çəkirəm 6.7%

Diaqram 1.21.

susma səbəbi həmçinin qurbanların “Bu problemin 
öhdəsindən özlərinin gələcəyinə əmin olmaları”-
dır. 3,7% respondent susma səbəbini “Zamanla 
hər şeyin düzələcəyini düşünmələri” ilə əlaqələn-
dirmiş, 6% respondent isə bu suala cavab verməyə 
çətinlik çəkdiyini bildirmişdir.

Qeyd olunmalıdır ki,cəmiyyətin mühafizəkar 
hissəsi  hələ də bu mövzuların diskussiya olun-
masını, efirlərdə, sosial şəbəkələrdə müzakirə 
mövzusuna çevrilməsini qəbul etmir. Ailə içində 
də eyni şəkildə bu mövzunun tabulaşması seksu-
al qısnama hallarının ictimailəşməməsinə gətirib 
çıxarır. Belə ki, bu mövzular toxunulmaz qaldıq-
ca övladlardan hər hansı biri seksual qısnamaya 
məruz qalarsa, bunu valideynləri ilə bölüşməkdə 
çətinlik çəkir. Eyni səbəbdən valideynlərin öv-
ladları ilə bu mövzuda söhbətlər aparması, onu 
qarşılaşa biləcəyi hallardan xəbərdar etməsi, bu 
hallarla qarşılaşdıqda necə davranacağı ilə bağlı 
təlimatlandırması da qeyri-mümkündür.Respon-
dentlərin də qeyd etdiyi kimi, bir çox hallarda 
seksual qısnamaya məruz qalanların bir qismi 
bu barədə yalnız yaxınlarına və dostlarına məlu-
mat verirlər. Bu halda qısnamaya məruz qalana 
nə məsləhət vermək olar? “Sizə kimsə seksual 
təcavüzə məruz qaldığını desə, ona nə tövsiy-
yə edərdiniz?” sualına respondentlərin 60,7%-
i “Hüquq-mühafizə orqanlarına müraciət et”, 
37,7%-i “Ailə üzvlərinə xəbər et”, 32,3%-i  ”Özün 
özünü qoru” cavabını vermişdir.“Heç kəsə demə, 
belə vəziyyətdə mədəni şəkildə məsafəni qoru-
mağa çalış” məsləhət formasını seçənlər respon-
dentlərin 10,7%-i olmuşdur. Bu tövsiyəni verən-
lər “məsafəni qorumağa çalış” deyərkən yalnız 
fiziki məsafəni nəzərdə tutmurlar. Onlar, həmçi-
nin, seksual qısnamaya məruz qoyan şəxsdən, o 
cümlədən vəzifəli şəxsdən ünsiyyət baxımından 
uzaqlaşmağa cəhd etməyi nəzərdə tuturlar.

“Rəfiqənlə, dostlarınla paylaş, məsləhət al” 
tövsiyəsini seçən respondentlər 5,3%, “Reaksiya 

vermək gərək deyil, qarşı tərəf soyuq davrandığı-
nı görüb zamanla münasibətini dəyişəcək” töv-
siyəsini seçənlər 4%, cavab verməkdə çətinlik 
çəkənlər isə 6,7% təşkil etmişdir.

Göründüyü kimi, cinsi təcavüzə məruz qalan 
insanlara tövsiyə ilə bağlı respondentlərin əksə-
riyyəti hüquq-mühafizə orqanlara müraciət et-
məyin doğru olduğunu düşünürlər. Cinsi təcavüz 
cinayət tərkibli davranış olduğu üçün əhalinin bu 
cür düşünməsi kifayət qədər normal sayılmalıdır. 

Respondentlərin ikinci ən çox verdiyi  cavab 
isə cinsi təcavüzə məruz qalanın ailə üzvlərinə 
xəbər etməsi, onları məlumatlandırması olmuş-
dur. Ailə içərisində mövzunun həssaslığına əsas-
lanaraq demək olar ki, cəmiyyətimizin böyük bir 
hissəsinin mühafizəkar olması səbəbilə bu möv-
zuların müzakirə olunması bir yana, hətta ailə 
daxilində belə dilə gətirilməsinə qarşı olanlarla 
yanaşı, ailələrdə  seksual qısnama mövzusunda 
söhbətlərin olması və bunun seksual qısnama 
hallarının qarşısının alınmasında təsirli olacağı-
nı düşünənlər də vardır. Yəni nəticələrə  əsasən 
demək olar ki, cəmiyyətimizin bir hissəsi bu 
məsələni tabulaşdıraraq onu qapatmağı seçmiş-
dirsə, digər  bir hissəsi isə tam əksinə, mövzunun 
işıqlandırılmasının tərəfdarıdır.

Dərinləşmiş intervyulara cəlb edilən ekspert-
lərin tövsiyə xarakterli fikirləri də bəzi hallarda 
respondentlərin fikirləri ilə üst-üstə düşmüşdür. 
Ekspertlərdən biri tövsiyə etmişdir ki, “Vətəndaş-
larımız, xüsusilə də qadınlar öz hüquqlarını qoru-
mağı bacarsın. Özünü müdafiə edə bilən insan bu 
kimi neqativ hallarla qarşılaşanda adekvat reak-
siya verə biləcəkdir”.Əksəriyyət ekspertlər isə şi-
kayət prosedurlarından istifadəni tövsiyə etmişdir. 

Respondentlərə verilən sonuncu sual “Siz-
cə, qarşılıqsız qalan seksual qısnamanın nəticəsi 
necə ola bilər?” olmuşdur. Seksual qısnamaya 
məruz qalanların qarşılıq verməməsinin nəticəsi 
ilə bağlı respondentlərə ünvanlanan  suala əksə-

riyyət qarşılıqsız qalan seksual qısnamanın zo-
rakılığa gətirib çıxara biləcəyi və ya zərərçəkən 
üçün gərgin psixoloji mühit yaranacağı fikrində-
dir. Respondentlərin 45,2%-i hesab edir ki, “Qar-
şılıq sərt verilməzsə, mühit hər zaman psixoloji 
baxımdan gərgin olaraq qalacaq”. Lakin əks fi-
kirdə olanların da sayı az deyildir. Seksual qısna-
maya məruz qalanların reaksiya verməməsinin ən 
böyük qarşılıq olduğunu düşünənlər  respondent-
lərin 28%-ini təşkil edir. 26,8% respondent “Qar-
şılıq verməmək zorakılıqla nəticələnə bilər” fik-
rini bildirmişdir. Əslində iş yerlərində baş verən 
seksual qısnamaya müsbət qarşılıq verməyənlərin 
müxtəlif bəhanələrlə təqib olunması (intizam tən-
behi vermək, əmək müqaviləsinə xitam vermək, 
mükafatdan məhrum etmək, əlverişsiz iş şəraiti 
yaratmaq və s.) praktikası geniş yayılıb. Müxtəlif 
ölkələrdə keçirilən sorğular, aparılan təhlillər də 
bu tendensiyanın əksəriyyət ölkələr üçün xarak-

terik olduğunu göstərir. İntervyulara cəlb edilən 
ekspertlər bu hal üçün xarici ölkələrin praktika-
sından istifadə etməyi tövsiyə etmişdir. Ekspert-
lərdən biri qeyd etmişdir ki, “İtaliyada bu cür 
hallara polis nəzarəti güclüdür. Bu hallarla rast-
laşan insanlar dərhal polisə müraciət edirlər”. 
Digər ekspert Türkiyədə mövcud olan təşəbbüs-
lərdən birinin önəmini qeyd etmişdir. “Türkiyə-
də 2012-ci ildə Boğaziçi Universiteti tərəfindən 
seksual qısnama və cinsi təcavüz halları ilə mü-
barizə komitəsi yaradılmışdır”. Ekspert bu tipli 
qrupların iş və təhsil yerlərində yaradılmasını 
məqsədəuyğun hesab etmişdir.

Ekspertlərdən biri “Avropa və Amerikada tez-
tez cinsi qısnama hallarının statistikası çıxarılır 
və bu halların baş verməsinə qarşı müvafiq təd-
birlər görülür” deyə qeyd etmişdir. Məlum olan 
statistikanın açıqlanması preventiv tədbir olaraq 
müsbət nəticə verə bilər.

Necə düşünürsünüz qarşılıqsız qalan
seksual qısnamanın nəticəsi necə ola bilər? 

Ən böyük qarşılıq elə
reaksiyanın verilməməsidir.

Qısnayan şəxs tədricən
dəyişəcəkdir

Qarşılıq sərt
verilməzsə mühit

hər zaman psixoloji
olaraq gərgin qalacaqdır

Qarşılıq verməmək
zorakılıqla nəticələnə

bilər

26.8%45.2%28.0%

Diaqram 1.22.

TƏDQİQATIN NƏTİCƏLƏRİ
Qanunvericiliyin təhlili üzrə

Azərbaycan Respublikasının qanunveri-
ciliyinə seksual qısnama anlayışı 2006-cı ilin 
oktyabr ayında “Gender (kişi və qadınların) 
bərabərliyinin təminatları haqqında” Qanuna 
daxil edilməklə gətirilmişdir. Qanunda verilən 
anlayışa görə “Seksual qısnama-əmək və ya xid-
mət münasibətlərində olan şəxsi alçaldan və təhqir 
edən, başqa cinsə və ya seksual yönümə mənsubiy-
yətdən irəli gələn və fiziki hərəkətlərdə (toxunma, 
əllə vurma), ədəbsiz sözlərdə, jestlərdə, hədələr-
də, ləkələyici təkliflərdə və ya dəvətlərdə təzahür 
edən əxlaqsız davranış”dır. Qanunla seksual qıs-
nama qadağan olunur və bu hərəkət cinsi ayrıseç-
kilik kimi qiymətləndirlir. Bununla belə, qanunda 
iş və xidmət sahəsində seksual qısnamanın qarşı-
sının alınmasına dair prosedurlar və mexanizmlər, 
həmçinin müəssisədaxili araşdırma prosedurları 
müəyyən edilməyib. Qanunun 7.2.5-ci maddəsin-
də işəgötürənin üzərinə  “cinsi mənsubiyyətə görə 
ayrı-seçkiliyin və seksual qısnamanın qarşısını al-
maq üçün lazımi tədbirlər görmək”  vəzifəsi qo-
yulur. Kifayət qədər ümumiləşmiş bu müddəa təd-
birlərin nədən ibarət olmasını göstərmir. Məsələn 
bir çox ölkələrin oxşar qanunvericilik aktlarında 
işəgötürənlər üçün icbari tələblər, o cümlədən iş 
yerində seksual qısnamanın qarşısının alınmasına 
yönələn siyasətə dair qaydaların qəbul olunması, 
daxili təhqiqat mexanizmləri və günahkarın tən-
beh olunması ilə bağlı öhdəliklər müəyyən edilib. 
Həmçinin bir çox ölkələrin qanunvericiliyində 
qısnamaya məruz qoyanın məsuliyyəti ilə yanaşı 
işəgötürənin də məsuliyyəti müəyyən edilir. Ana-
loji olaraq Əmək Məcəlləsində də belə tənzimləmə 
yoxdur və beləliklə praktiki olaraq iş yerlərində 
seksual qısnama halları ilə bağlı ciddi tədbirlər 
həyata keçirilmir. Qanunun 17.2-ci maddəsində 
nəzərdə tutulan “Seksual qısnamaya məruz qalmış 

işçilərə Azərbaycan Respublikasının qanunverici-
liyi ilə müəyyən edilmiş qaydada işəgötürən tərə-
findən zərər ödənilir” müddəası da formal xarakter 
daşıyır və praktiki tətbiqi geniş yayılmayıb. Əmək 
Məcəlləsinin 31-ci maddəsinə əlavə olunmuş o) 
bəndinə əsasən kollektiv müqavilə bağlanarkən 
onun məzmununda “iş yerində və ya işlə əlaqədar 
olaraq seksual təhrik məsələlərinə dair izahat işi 
aparılmasına və informasiya verilməsinə yardım 
göstərilməsi və belə təhriklərin qarşısının alınma-
sı, işçiləri bu cür davranışdan qorumaq üçün bü-
tün lazımi tədbirlərin görülməsi” nəzərdə tutulsa 
da, bu müddəa da praktikada tətbiq olunmur. Ək-
səriyyət iş yerlərində kollektiv müqavilələr bağlan-
mır və bağlanan müqavilələrdə seksual qısnamanın 
qarşısının alınması üçün müəssədaxili mexanizm 
və prosedurlar nəzərdə tutulmur.

•	 Qanunvericilikdə seksual qısnama ilə bağ-
lı birbaşa məsuliyyət nəzərdə tutulmur. 
İnzibati Xətalar Məcəlləsində nəzərdə tutu-
lan inzibati məsuliyyət yalnız o zaman yara-
nır ki, seksual qısnamaya məruz qalmış şəxs 
bununla bağlı şikayət etmiş olsun və şikayət 
etdiyinə görə işəgötürən tərəfindən qurbana 
qarşı təqibə məruz qalsın. Baş vermiş seksu-
al qısnama ilə bağlı nə qısnamaya məruz qo-
yan, nə də bu halın iş yerində baş verməsinin 
qarşısını effektiv şəkildə almayan işəgötürən 
üçün birbaşa məsuliyyət müəyyən edilmə-
yib. Qısnamaya məruz qalan ümumi mülki 
iddia qaydasında şikayət verə bilər. Ölkənin 
məhkəmə praktikasında seksual qısnamaya 
məruz qalmış işçinin şikayəti əsasında işlərə 
baxılması praktikası yox dərəcəsindədir.

•	 Seksual qısnama ilə bağlı cəza mexanizm-
ləri təmin edilməyib. Cinayət Məcəlləsində 
seksual qısnama əməli ilə bağlı bilavasitə 

DƏRİNLƏŞMİŞ İNTERVYULARA CƏLB EDİLƏN 
EKSPERTLƏRƏ DAİR

Ekspertlərin vəzifə üzrə
faiz göstəricisi

Hüquq məsləhətçisi

Hüquqşünas

Klinik psixoloq

Psixoloq

20.0%

Ailə psixoloqu

5.0%

20.0%

5.0%

35.0%

Psixologiya üzrə fəlsəfə doktoru

Sosial layihələr üzrə direktor

5.0%

5.0%

Vəkil

5.0%

Diaqram 2.1. Diaqram 2.2.

İş təcrübəsiEkspertlərin vəzifə üzrə faiz göstəricisi

cinayət məsuliyyəti müəyyən olunmayıb. Ci-
nayət Məcəlləsinin 151-ci maddəsi (Seksual 
xarakterli hərəkətlərə məcbur etmə) müəy-
yən hallarda seksual qısnama halına şamil 
edilə bilər. Lakin bu halda “məcburetmənin” 
nəticəsi olmalıdır. Yəni fiziki toxunma və ya 
verbal qısnama halı bu maddənin təsiri altına 
düşməyəcəkdir. Beləliklə, bir çox ölkələrdən 
fərqli olaraq iş və ya xidmət yerində davamlı 
olaraq seksual qısnamaya məruz qalan, qıs-
nayanın seksual istəkləri təmin olunmadıqda 
işçini təqib edən şəxslərin və işəgötürənin  
cinayət məsuliyyətinə cəlb edilməsi ilə bağlı 
bilavasitə müddəa nəzərdə tutulmur.

•	 Effektiv məhkəmə təqibi mexanizmləri 
yoxdur. Qeyd olunduğu kimi, seksual qısna-
ma qurbanı olmuş şəxs yalnız ümumi iddia 
qaydasında seksual qısnama halında ona dəy-
miş maddi və mənəvi zərərin əvəzini tələb 
edə bilər. Nəzərə alsaq ki, baş verən seksual 
qısnamaların əksəriyyəti latent vəziyyətdə 
qalır, bu zaman hətta qısnama ilə bağlı açıq-
lama verən şəxslərin də çox az hissəsi şikayət 
prosedurlarından istifadə edirlər. Bu da həm-

59 U.S. Equal Employment Opportunity Commission (EEOC) https://www.eeoc.gov/

çinin, seksual qısnama halı üçün məhkəmə 
və məhkəmədənkənar şikayət mexanizmləri-
nin effektiv olmamasının nəticəsidir. 

•	 Seksual qısnama ilə bağlı şikayətin verilə-
cəyi xüsusi səlahiyyəti olan orqan müəyyən 
edilməyib. Məsələn, ABŞ-da iş yerlərində 
baş verən seksual qısnama halları ilə bağlı şi-
kayətlərə  xüsusi orqan-Məşğulluqda bəra-
bər imkanlar üzrə Komissiyası59 baxır. Ko-
missiyanın kifayət qədər səlahiyyəti var. Bir 
çox ölkələrdə də belə ixtisaslaşmış orqanlar 
fəaliyyət göstərir. Paralel olaraq seksual qıs-
nama ilə bağlı araşdırma aparan və tədbirlər 
görən müəssisədaxili komissiyalar və ya qu-
rumlar yaradılır. Azərbaycan praktikasında 
belə orqanlar nə qanunvericilikdə nəzərdə 
tutulmur, nə də praktikada belə orqanlar ya-
radılmır. Kollektiv müqavilələrdə belə müəs-
sisədaxili komissiyaların yaradılması nəzər-
də tutula bilər. Lakin praktikada hər hansı iş 
yerində, o cümlədən, dövlət orqanlarında və 
ya özəl müəssisələrdə belə komissiyaların 
yaradılması praktikası yoxdur (hər halda belə 
bir məlumat yoxdur).

İctimai rəy sorğusunun və dərinləşmiş intervyuların nəticələri
•	 Respondentlərin 57%-i seksual qısnama ifa-

dəsini eşitdiyini, 25,3%-i isə bu anlayışı bil-
diyini qeyd edir, lakin sonrakı suallara cavab 
verərkən onların seksual qısnama və onun 
anlayışı ilə bağlı dəqiq məlumatı və bilgilə-
rinin o qədər də çox olmadığı bəlli olur. Belə 
nəticəyə gəlmək olar ki, cəmiyyətdə seksual 
qısnama ilə bağlı təsəvvürlər ümumidir.

•	 Respondentlərin kişi qismi qadınlara nis-
bətən seksual qısnama məsələsinə daha loyal 
yanaşma nümayiş etdirir və bunu cəmiyyətin 

əsas problemlərindən biri hesab etmir, qadın-
lar isə əksinə seksual qısnamanın ciddi prob-
lem olmasını bildirirlər. 

•	 Respondentlər seksual qısnamanın nəinki iş 
yerlərində, ən çox ictimai yerlərdə baş verdi-
yini qeyd edir. Respondentlərin 39,3%-i sek-
sual qısnamanın ən çox iş yerində baş verdi-
yini qeyd etmişdir. Bu onunla bağlıdır ki, iş 
yerlərində baş verən seksual qısnama ilə bağlı 
cəmiyyətdə məlumatlılıq azdır. İş yerlərində 
baş verən seksual qısnama əksəriyyət hallar-

da latent qalır və qısnamaya məruz qalanlar 
bu barədə yalnız o halda (o da heç də həmişə 
yox) məlumat (şikayət, açıqlama) verirlər ki, 
onlar seksual qısnama ilə bağlı istəkləri tə-
min etmədikdə təqiblərə məruz qalırlar.

•	 Respondentlərin çoxu özünün seksual qıs-
nama ilə üzləşmədiyini, bu barədə eşitdik-
lərini, rəfiqəsi, qonşusu və s. tanıdığı şəx-
sin belə qısnamaya məruz qaldığını qeyd 
edirlər. Buradan bir neçə nəticə əldə olunur. 
Birincisi, insanlar seksual qısnamaya məruz 
qaldığını gizlədirlər və bu barədə məlumat 
verəcəkləri halda ailə və cəmiyyət tərəfin-
dən qınanılacaqlarından çəkinirlər. İkinci-
si, insanlar ümumiyyətlə seksual qısnama 
dedikdə konkret olaraq belə qısnamanın 
nələrdən ibarət olduğunu bilmirlər. Yalnız 
termində olan “seksual” ifadəsi onlarda 
ümumi təsəvvür yaradır.

•	 Respondentlərin əhəmiyyətli hissəsi qeyd 
edir ki, seksual qısnama baş verdikdə ona 
reaksiya sərt olmalıdır. 60%-dən çox respon-
dent belə halda hüquq-mühafizə orqanlarına 
müraciət etməyi tövsiyə edir. Respondentlər 
cəza üsuluna daha çox üstünlük verir. Bu-
nunla belə bir qisim hesab edir ki, bu barədə 
sadəcə ailəyə və yaxınlara məlumat vermək 
kifayətdir. Digər respondentlər qısnamaya 
məruz qoyan şəxsə qarışılıq verməməyi töv-
siyə edirlər. Buradan çıxan nəticə budur ki, 
respondentlər seksual qısnamanın baş verdi-
yi şərait haqqında məlumatlı deyildir. Belə 
ki, iş və ya xidmət yerində baş verən seksual 
qısnama halında sonuncu tövsiyələr o qədər 
də nəticə vermir.

•	 Sorğunun nəticələri onu göstərir ki, əhalinin 
əhəmiyyətli hissəsi, xüsusən qadınlar seksual 
qısnama, ümumiyyətlə, cinsi məsələlərə aid 

istənilən mövzuda danışmaq istəmirlər. Hətta 
sorğuçunun cinsi də sorğuların aparılmasına 
əhəmiyyətli təsir edir. Qadınlar kişi sorğuçu-
lara cavab verməkdən daha çox çəkinirlər və 
belə sorğulara şübhə ilə yanaşırlar.

•	 Sorğuların nəticələri həmçinin onu göstər-
di ki, seksual qısnama halları geniş yayılsa 
da, onun dəqiq miqyası barədə daha dərin və 
peşəkar təhlillərin, sorğuların random üsulu 
ilə deyil, müxtəlif qruplar üzrə aparılması 
zərurəti vardır. Belə qruplar, cinsə, yaşa, so-
sial mənsubiyyətə və regionlara görə bölünə 
bilər.

•	 Sorğuların və dərinləşmiş intervyuların nə-
ticələri göstərir ki, həssas və kifayət qədər 
tabulaşdırılmış  seksual qısnama mövzusu  
daha dərin və ciddi şəkildə öyrənilməlidir. 
Gender (kişi və qadınların) bərabərliyinin 
təminatları haqqında” Qanunda və Əmək 
Məcəlləsində seksual qısnama hallarının 
qarşısının alınması, baş vermiş seksual 
qısnama halları ilə bağlı ciddi tədbirlərin 
görülməsi üçün konkret prosedurları ehti-
va edən müddəaların əks olunması zərurəti 
vardır. Həmçinin seksual qısnamanın qar-
şısının alınması, günahkarın cəzalandırıl-
ması, o cümlədən günahkarın və seksual 
qısnamanın qarşısını almaq üçün effektiv 
tədbirlər görməyən işəgötürənlərin maddi 
məsuliyyəti müəyyən edilməlidir.

•	 Ekspertlərin qənaətinə görə qanunvericilik 
ciddi şəkildə dəyişməli və seksual qısnama-
nın qarşısını ala biləcək effektiv mexanizm-
lər, iş və xidmət yerlərində daxili tədqiqat 
mexanizmləri yaradılmalı, işçilərinin sayı az 
olan yerlərə isə dövlət tərəfindən səlahiyyət 
verilmiş orqanın bilavasitə nəzarəti təmin 
edilməlidir.

TÖVSİYƏLƏR

Qanunvericiliyin təkmilləşdirilməsi üzrə

60 https://tbinternet.ohchr.org/_layouts/15/treatybodyexternal/Download.aspx?symbolno=CEDAW%2fC%2fAZE%2f-
CO%2f6&Lang=en
61 “İş yerində seksual qısnamanı birbaşa qadağan edən qanun qəbul olunsun, qurbanların seksual qısnama ilə bağlı real vasitələri 
olan hüquqi müdafiə mexanizmlərinə çıxışı təmin olunmaqla, günahkarların təqibini və layiqli cəzalanmasını, habelə qurbanların 
intiqam məqsədi ilə təqib olunmaqdan müdafiəsini təmin edən istintaq və məhkəmə mexanizmləri yaradılsın”

•	 “Gender (kişi və qadınların) bərabərliyinin 
təminatları haqqında” Qanuna və Əmək Mə-
cəlləsinə müvafiq əlavə və dəyişikliklərin 
edilməsi, baş vermiş seksual qısnama ilə bağ-
lı günahkarların və iş yerində seksual qısna-
manın qarşısının effektiv alınmasına qəsdən 
tədbirlər görməyən işəgötürənin məsuliyyətə 
cəlb edilməsi, zərərçəkənlərə kompensasiya-
nın müəyyən edilməsi və digər təminatlarla 
bağlı konkret müddəalar daxil edilməsi zə-
ruridir. Yaxud bir çox ölkələrin praktikası 
da nəzərə alınmaqla “İş və xidmət yerlərin-
də seksual qısnamanın qarşısının alınması 
haqqında” ayrı bir qanun qəbul oluna bilər.

•	 Əmək Məcəlləsində seksual qısnama ilə 
bağlı daxili qaydaların qəbul olunması və 
həmin qaydalarda müəssisədaxili araşdırma, 
müəssisədaxili intizam tənbehi tədbirlərinin 
tətbiqi ilə yanaşı zərərçəkmişə kompensasi-
ya verilməsi ilə bağlı müddəaların daxil edil-
məsi məqsədəuyğundur. Əmək Məcəlləsinin 
69.3-cü maddəsində göstərilən “seksual qıs-
namaya məruz qaldıqda... ərizəsində göstər-
diyi gün əmək müqaviləsi ləğv edilə bilər” 
müddəası digər prosedurlarla yanaşı, o cüm-
lədən günahkarın tənbeh olunması, kompen-
sasiyanın (məhkəmədən kənar mexanizmlər 
əsasında) müəyyən edilməsi ilə paralel ola-
raq həyata keçirilməlidir. 

•	 Əmək Məcəlləsində işəgötürənlərin (muzdlu 
işə cəlb edən hüquqi və fiziki şəxslərin) sek-
sual qısnamanın qarşısının alınması ilə bağlı 
öhdəlikləri və yerinə yetirməli olduqları və-

zifələr müəyyən edilməlidir. İşəgötürənlər 
daxili siyasətə dair qaydalarında müəssisə-
daxili dəqiq və effektiv şikayətə baxan mexa-
nizm müəyyən etməlidir.

•	 Seksual qısnama hallarının qarşısının alın-
ması üçün hər bir iş yerinin (şirkət, dövlət 
idarələri və s.) daxili sənəd qəbul etməsi zə-
ruridir. Bunun üçün müvafiq icra hakimiyyəti 
orqanı tərəfindən model qaydalar hazırlana-
raq qəbul edilə bilər.

•	 Seksual qısnama riski olan bütün sahələrdə, 
o cümlədən iş, xidmət və təhsil yerlərində 
xüsusi təlimatların, əyani vəsaitlərin yerləş-
dirilməsi, işçilərin və tələbələrin xüsusi ma-
arifləndirmə tədbirlərinə cəlb edilməsi, həm-
çinin mediada, o cümlədən sosial mediada 
maarifləndirici və məlumatlandırıcı material-
ların, sosial çarxların yerləşdirilməsi məqsə-
dəuyğun olardı. 

•	 BMT-nin Qadınlara Qarşı Ayrıseçkiliyin Bü-
tün Formalarının Ləğv Edilməsi Haqqında 
Konvensiyasının nəzarət orqanı olan Qadın-
lara qarşı ayrı-seçkiliyin ləğvi Komitəsinin 
Azərbaycan Respublikasının 6-cı dövrü he-
sabatı ilə bağlı 12 iyul 2022-ci il tarixində 
dərc etdiyi “Azərbaycanın altıncı dövrü 
hesabatı ilə bağlı yekun qeyd-şərtlər”in 
31 f bəndində göstərilən irad və 31 e bəndlə-
rində”60 əks olunan tövsiyə61 də nəzərə alın-
maqla İnzibati Xətalar Məcəlləsində seksual 
qısnamaya məruz qalan şəxsə (şəxslərə) və 
belə halın qarşısını almayan işəgötürənə qar-
şı maddi məsuliyyət müəyyən edilməlidir.

•	 Qadınlara qarşı ayrı-seçkiliyin ləğvi Komitə-
sinin tövsiyəsini də nəzərə almaqla seksual 
qısnama hallarının təhqiqatını aparan effek-
tiv istintaq və günahkarların təqibini həya-
ta keçirən effektiv məhkəmə mexanizmləri 
yaradılması üçün müvafiq qanunvericilik 
aktlarına dəyişikliklər və əlavələrin edilməsi 
zəruridir.

•	 Cinayət Məcəlləsinin 151-ci maddəsinə  
(Seksual xarakterli hərəkətlərə məcburetmə) 
“seksual qısnama” sözləri əlavə edib, 151-ci 
maddəni daha da konkretləşdirməklə seksual 
qısnamanın dərəcələrini də müəyyən etməklə 
əməli böyük ictimai təhlükə törətməyən, az 
ağır və ağır cinayətlərə aid etmək olar. Sek-
sual qısnamanın xüsusi hallarında, o cümlə-
dən qısnamanın fiziki və psixoloji zorakılıqla 
müşaiyət olunduğu və ya seksual qısnama 
zəminində şəxsə qarşı seksual xarakterli 
hərəkətlərin edilməsi halları üçün Cinayət 
Məcəlləsində ayrı maddə nəzərdə tutula bilər.

Seksual qısnamanın qarşısının alınması is-
tiqamətində praktiki fəaliyyətlərə dair

•	 İş və xidmət yerlərində, habelə təhsil müəs-
sisələrində seksual qısnama hallarının qarşı-
sının alınması və xəbərdar edilməsi məqsədi 
ilə monitorinq sisteminin yaradılması məqsə-
dəuyğun olardı. Belə bir səlahiyyət Dövlət 
Əmək Müfəttişliyi Xidmətinə (DƏMX) ve-
rilə bilər. Aşkar edilmiş seksual qısnamanın 
dərəcəsindən asılı olaraq daha dərin təhqiqa-
tın aparılması Dövlət Əmək Müfəttişliyinin 
təqdimatı ilə prokurorluq orqanları tərəfin-
dən həyata keçirilə və nəticələrə uyğun ola-
raq inzibati və cinayət məsuliyyəti müəyyən 
edilərək məhkəməyə verilə bilər.

•	 Qanunvericiliyin təkmilləşdirilməsi, sek-
sual qısnama halları ilə bağlı monitorinq 

mexanizmlərinin yaradılması, geniş maarif-
ləndirmə və məlumatlandırma işləri həyata 
keçirilərkən bütün maraqlı tərəflərin, Həm-
karlar İttifaqlarının, işəgötürən birliklərin, 
ixtisaslaşmış Qeyri-Hökumət Təşkilatlarının 
(QHT), ictimai şuraların cəlb edilməsi vacib-
dir. Maraqlı tərəflərin iştirakı seksual qısna-
maya qarşı effektiv mübarizənin təmin edil-
məsinə müsbət təsir göstərə bilər.

•	 Aparılan tədqiqatlar, o cümlədən sosioloji 
sorğunun nəticələri göstərir ki, əksəriyyət in-
sanlar seksual qısnama halında hara və necə 
şikayət və ya məlumat verməli olduqlarını 
bilmirlər. Seksual qısnamalarla bağlı müva-
fiq təsisatın nəzdində şikayətlərin, o cümlə-
dən anonim şikayət və məlumatların qəbulu 
sisteminin, “qaynar xətt” telefon  və onlayn 
müraciət sistemlərinin yaradılması məqsədə-
yuğun olardı. 

•	 Müvafiq icra hakimiyyəti orqanları, o cüm-
lədən Ailə, Qadın və Uşaq Problemləri üzrə 
Dövlət Komitəsi, Əmək və Əhalinin Sosial 
Müdafiəsi Nazirliyi, yerli icra hakimiyyəti 
orqanları tərəfindən seksual qısnamanın qar-
şısının alınmasına yönələn əlavə tədbirlər 
kimi aşağıda göstərilənlərin həyata keçiril-
məsi zəruridir:

-Məlumalılığın artırılmasına yönələn tədbir-
lərin davamlı təşkili. Belə məlumatlılıq həm iş 
və xidmət yerlərində, həm təhsil müəssisələrində, 
həm də geniş əhali kütləsi üçün media vasitələrində 
aparılmalıdır;

-Gender stereotiplərinin aradan qaldırılması 
məqsədi ilə məqsədli qruplar arasında xüsusi proq-
ramların həyata keçirilməsi;

-Həmkarlar İttifaqları da cəlb edilməklə 
müəssisələrdə kollektiv müqavilələrin bağlanması, 
müqavilə  zamanı seksual qısnama ilə bağlı xüsusi 
hissənin daxil edilməsi istiqamətində fəaliyyətlər;

-Seksual qısnama riskinin yüksək olduğu yer-
lərdə, o cümlədən uşaq evlərində, internatlarda, iş 
yerlərində ictimai nəzarətin gücləndirilməsinin tə-
min olunması və s.

•	 Məhkəmə-Hüquq Şurasına tövsiyə olunma-
lıdır ki, ixtisaslaşmış vətəndaş cəmiyyəti tə-
sisatlarını, insan hüquqları institutlarını cəlb 
etməklə hakimlər üçün seksual qısnama və 
cinsi zəmində ayrıseçkilik mövzularında tə-
limlər təşkil olunsun.

•	 Əmək və Əhalinin Sosial Müdafiəsi Nazirliyi 
Dövlət Əmək Müfəttişliyi Xidməti əməkdaş-
ları üçün seksual qısnama və cinsi zəmində 
ayrıseçkilik mövzularında təlimlər təşkili et-
məsi məqsədəuyğun olardı.

•	 Analoji mövzularda həmçinin vətəndaş cə-

miyyəti qurumlarının üzvlərinin və əmək-
daşlarının maarifləndirilməsi, o cümlədən 
monitorinqlərin həyata keçirilməsi istiqamə-
tində bilik və bacarıqların artırılması zəru-
ridir. Qeyri-Hökumət Təşkilatlarına Dövlət 
Dəstəyi Agentliyinin bu mövzularda qrant 
müsabiqəsi elan etməsi və ixtisaslaşmış 
QHT-lərin seksual qısnama və cinsi zəmində 
ayrıseçkiliklə bağlı məlumalandırma və ma-
arifləndirmə sahəsində layihələrinin dəstək-
lənməsi məqsədəuyğun olardı.

•	 Dövlət və qeyri-dövlət tədqiqat (beyin) 
mərkəzlərinin seksual qısnama və cinsi zə-
mində digər ayrıseçkilik halları ilə bağlı mü-
tamadi olaraq tədqiqatlar aparmaları və icti-
mai rəyi öyrənmələri məqsədəuyğun olardı.

Kağız formatı 60x80 1/8
Fiziki çap vərəqi 8,5. Tiraj 70. Sifariş 101.
__________ Nəşriyyat Evində çap olunmuşdur.

